
न्यूज़ गैलरी

दनुिया भर में सलाम
नई दिल्ली। एजेंसी। भारतीय नौसेना के 
युवा अधिकारी और पायलट लेफ्टिनेंट स्मित 
मच्छार की वीरता और कर्तव्यनिष्ठा ने आज 
पूरे देश के साथ-साथ अंतरराष्ट्रीय स्तर पर 
रक्षा विशेषज्ञों को भी नमन करने पर मजबूर 
कर दिया है। आईएनएस विक्रमादित्य पर 
तैनात मिग-29K लड़ाकू विमान के पायलट 
लेफ्टिनेंट स्मित मच्छार ने एक जटिल और 
जोखिम भरे मिशन के दौरान अदम्य साहस 
का परिचय दिया।  लड़ाकू विमान में तकनीकी 
खराबी आने के बाद, अपनी जान की परवाह 
न करते हुए उन्होंने यह सुनिश्चित किया कि 
विमान आबादी या किसी अन्य बड़े नुकसान 
का कारण न बने। अंतिम क्षणों तक विमान 
को नियंत्रित करने के उनके इस अभूतपूर्व 
फैसले और सूझबूझ की वैश्विक विमानन 
और सैन्य विशेषज्ञों ने जमकर सराहना की है। 
दुनिया भर के दिग्गजों और रक्षा विश्लेषकों 
का कहना है कि विपरीत परिस्थितियों में 
स्मित मच्छार द्वारा दिखाई गई जांबाजी 
भारतीय सशस्त्र बलों के उच्च प्रशिक्षण, 
अनुशासन और राष्ट्र-प्रथम की भावना का 
जीवंत उदाहरण है। सोशल मीडिया से लेकर 
अंतरराष्ट्रीय रक्षा मंचों पर लोग उन्हें एक ऐसा 
नायक बता रहे हैं, जिनकी बहादुरी की गाथा 
आने वाली पीढ़ियों के लिए प्रेरणा स्रोत रहेगी। 
भारत सरकार और नौसेना नेतृत्व ने शहीद 
पायलट की शहादत पर गहरा शोक व्यक्त 
करते हुए उनके परिवार के प्रति अपनी गहरी 
संवेदना व्यक्त की है। पूरा देश आज इस वीर 
सपूत के बलिदान और अद्वितीय साहस को 
गर्व के साथ याद कर रहा है।
यपूीएससी के 100 साल
नई दिल्ली। एजेंसी। संघ लोक सेवा 
आयोग (यूपीएससी) के शताब्दी समारोह 
को संबोधित करते हुए प्रधानमंत्री नरेंद्र मोदी 
ने आयोग की कार्यप्रणाली और उसकी 
विश्वसनीयता की सराहना की। पीएम मोदी 
ने कहा कि बीते 100 वर्षों में देश में कई बड़े 
बदलाव आए, लेकिन यूपीएससी ने अपनी 
पारदर्शिता, निष्पक्षता और साख को बनाए रखा 
है, यही वजह है कि आज भी देश के नागरिकों 
का इस संस्था पर अटूट भरोसा कायम है। 
प्रधानमंत्री ने कहा कि प्रशासनिक सेवाओं में 
आने वाले युवा देश के विकास और सुशासन 
की रीढ़ हैं। राष्ट्र निर्माण में आयोग की भूमिका 
को रेखांकित करते हुए उन्होंने जोर दिया कि 
बदलती तकनीकों और आधुनिक भारत की 
जरूरतों के अनुसार प्रशासनिक सेवाओं को 
और अधिक दक्ष और पारदर्शी बनाना समय 
की मांग है।

स्वच्छता को केवल अभियान तक सीमित न रखते हुए जन-जन हिस्सा बन जाए
शिवराज सिहं चौहान ने किया आह्वान, आवश्यक निर्देंश दिए

केंद्रीय कृषि एवं किसान कल्याण तथा 
ग्रामीण विकास मंत्री शिवराज सिंह 
चौहान ने गुरूवार कृषि एवं किसान 
कल्याण मंत्रालय तथा ग्रामीण विकास 
मंत्रालयों के सचिवों और वरिष्ठ 
अधिकारियों के साथ आयोजित वर्चुअल 
बैठक में स्वच्छता को केवल अभियान 
की अवधि तक सीमित न रखते हुए इसे 
जन-जन के व्यवहार एवं दैनिक जीवन 
का अभिन्न हिस्सा बनाने पर बल दिया। 
उन्होंने अधिकारियों एवं कर्मचारियों 
से स्वच्छता गतिविधियों में सक्रिय 
भागीदारी सुनिश्चित करते हुए उदाहरण 
प्रस्तुत करने तथा कार्यालयों, कार्यस्थलों, 
फील्ड कार्यालयों एवं ग्रामीण क्षेत्रों में 
स्वच्छता के प्रति निरंतर जागरूकता और 
सहभागिता बढ़ाने का आह्वान किया।

मंत्री चौहान ने कहा कि स्वच्छता ही सेवा 
2026 के दौरान स्वच्छता अभियान की 
प्रभावशीलता और स्थायित्व के लिए व्यापक 
जनभागीदारी आवश्यक है उन्होंने अधिकारियों 
एवं कर्मचारियों को अपने-अपने कार्यक्षेत्र 
में स्वच्छता को प्राथमिकता देते हुए स्वयं 
पहल करने के निर्देश दिए। उन्होंने ग्रामीण 
क्षेत्रों, पंचायतों तथा फील्ड स्तर पर कार्यरत 

कार्यालयों को स्वच्छता गतिविधियों से प्रभावी 
रूप से जोड़ने तथा किसानों, ग्रामीण समुदायों, 
सफाई कर्मियों, मीडिया और अन्य संबंधित 
पक्षों की सहभागिता सुनिश्चित करने पर 
विशेष बल दिया। केंद्रीय मंत्री ने निर्देश दिया 
कि स्वच्छता गतिविधियां केवल औपचारिकता 
तक सीमित न रहें, बल्कि उनके स्पष्ट और 
मापनीय परिणाम सुनिश्चित किए जाएं। 

उन्होंने अभियान के अंतर्गत किए गए कार्यों 
का व्यवस्थित दस्तावेजीकरण करने तथा 
जहां संभव हो, पहले और बाद के चित्रों के 
माध्यम से उपलब्धियों को दर्ज करने पर बल 
दिया। इस अवसर पर अतिश चंद्रा, सचिव, 
कृषि एवं किसान कल्याण विभाग, डॉ. मांगी 
लाल जाट, सचिव, कृषि अनुसंधान एवं 
शिक्षा विभाग (DARE) एवं महानिदेशक, 
ICAR; रोहित कंसल, सचिव, ग्रामीण 
विकास विभाग; तथा पी नरहरि,  संयुक्त 
सचिव, भूमि संसाधन विभाग  ने अपने-अपने 
विभागों में संचालित स्वच्छता गतिविधियों एवं 
आगामी कार्ययोजना की जानकारी दी। बैठक 
में कृषि विभाग द्वारा स्वच्छता ही सेवा 2026 
के अंतर्गत 16 सितंबर से 2 अक्टूबर तक 
संचालित विभिन्न गतिविधियों की जानकारी 
दी गई। मुख्यालय एवं फील्ड कार्यालयों में 
स्वच्छता शपथ, स्वच्छ पाठशाला, युवाओं की 
सहभागिता, ठोस अपशिष्ट प्रबंधन, कार्यालय 

परिसरों की स्वच्छता, कॉरिडोर, कैंटीन एवं 
शौचालयों की गहन सफाई तथा पुराने फर्नीचर 
एवं इलेक्ट्रॉनिक कचरे के निस्तारण जैसी 
गतिविधियां आयोजित की गईं। सफाई कर्मियों 
के सम्मान, स्वास्थ्य जांच तथा उनके बच्चों 
के लिए विभिन्न गतिविधियों के आयोजन की 
जानकारी भी बैठक में दी गई। बैठक में बताया 
गया पुराने फर्नीचर एवं इलेक्ट्रॉनिक कचरे 
के निस्तारण तथा नीलामी से लगभग 15 
लाख रुपये का राजस्व प्राप्त हुआ है। इसके 
अतिरिक्त, अधिकारियों एवं कर्मचारियों द्वारा 
श्रमदान के माध्यम से सामूहिक स्वच्छता 
अभियान संचालित किया गया। ‘एक पेड़ 
माँ के नाम’ अभियान के अंतर्गत गतिविधियों 
को आगे बढ़ाने की कार्ययोजना भी साझा की 
गई। 2 अक्टूबर से 31 अक्टूबर 2026 तक 
संचालित होने वाले विशेष अभियान के संबंध 
में सभी विभागों ने लंबित फाइलों एवं मामलो 
की जानकारी दी।   

नई सोच-नया लोकतंत्र

स्वतंत्र लोकतंत्र । संवाददाता 
नई दिल्ली

प्यासी ज़मीन, रीती उम्मीदें  2788 करोड़ की सावेंर 
योजना कछुआ चाल, किसानो ंका सब्र का बाधं टूटा!

​विधायक सचिन बिरला ने की हदैराबाद की निर्माण एजेंसी पर शिकंजा कसने की मागं 

आज़ादी के बाद से खेत में नर्मदा का 
पानी पहुँचने का सपना देख रहे हज़ारों 
कि सानों की उम्मीदों पर अब निराशा 
का साया मँडराने लगा है। बड़वाह और 
का ट कूट क्षेत्र में निर्माणाधीन 2788 
क रो ड़ रुपये की महत्वाकांक्षी 'सांवेर 
माइक्रो उद्वहन सिंचाई परियोजना' की 
बेहद धीमी रफ्तार ने क्षेत्रवासियों के सब्र 
का बांध तोड़ दिया है। जमीनी स्तर पर 
काम की रफ्तार 'नगण्य' होने से किसानों 
में गहरा आक्रोश व्यापत है।

​विधायक ने उठाया मदु्दा , 
मखु्यमंत्री से मागं

क्षेत्रीय विधायक सचिन बिरला ने किसानों की 
इस वाजिब चिंता को गंभीरता से लेते हुए सीधे 
मुख्यमंत्री डॉ. मोहन यादव को पत्र भेजा है। 
विधायक ने निर्माण एजेंसी 'मेघा इंजीनियरिंग 
एंड इंफ्रास्ट्रक्चर लिमिटेड, हैदराबाद' की 
लापरवाही पर नकेल कसने और कार्य पूर्णता की 

एक पक्की 'डेडलाइन' तय करने की मांग की है। 
​बिरला ने कहा कि वे जल्द ही इस मामले में 
मुख्यमंत्री से मुलाकात करेंगे और नर्मदा घाटी 
विकास विभाग (NVDA) के उच्चाधिकारियों 
के साथ आपात बैठक कर काम में तेज़ी लाएंगे।

अनबंुध के साढ़े चार साल... 
पर नतीजा 'सिफर' 

​प रि योजना के लिए 14 जनवरी 2022 को 
शासन  और हैदराबाद की निर्माण कंपनी के 
बीच अनुबंध हुआ था। साढ़े चार साल बीत 
जाने के बाद भी ज़मीन पर कोई बड़ा बदलाव 
नज़र नहीं आ रहा है। सिंचाई का पानी न मिलने 
से कृ षि और स्थानीय अर्थव्यवस्था पूरी तरह 
ठप पड़ी है, जिससे विधानसभा के 67 लाभार्थी 
गाँवों के किसानों में भारी मायूसी है। अब देखने 
वाली बात होगी योजना कबतक पूरी होगी। 

स्वतंत्र लोकतंत्र । संवाददाता 
बड़वाह ​इन गावँो ंकी तकदीर से जुड़ी ह ैपरियोजना 

बड़वाह तहसील के नागझिरी, करियामाल, नीमखेड़ा, बड़ेल, कालापाठा, बरखेड़ा, रावत 
पलासिया, मधुपुरा, भेरूखेड़ा, मेंहदीखेड़ा, कुंडी, लिम्बी बुजूर्ग, लखनपुरा, मोयदा, सालीखेड़ा, 
पातलीमाल, बरझर, कड़की बारूल, पिंचारखेड़ा, रमाना, मठ पलासिया, मुंडला, बेकल्या, रांजना, 
लौंदी, पारसखेड़ी, सापट, खामखेड़ा, थरवर, सोरठी बारूल, जगतपुरा, पलसुद, कोदबार खुर्द, 
रामकुल्ला, भगांवा, खेड़ीहाट, टांडा, लंबी खुर्द, कोदबार बुजूर्ग, टिटवा पलासिया, कदवालिया, 
सांगवी, बागफल, सालखेड़ा, भेटखेड़ा, काटकूट, सबलपुरा, घांघला, नयापुरा, गोबरीखेड़ा, 
बड़वाह एवं खमकी बारूल। ​सनावद तहसील के आली बुजुर्ग, निमसर, उमती, धनपालिया, 
राहड़कोट, रावेर, टोकसर , फनगांव, खेड़ी, पितनगर, जयखेड़, भवरदा, कांकरिया, पछाला, 
खुजरात खेड़ा और भोगावा सिपानी।

भूल सुधार की मागं , 10 छूटे गावँो ंको भी मिले नर्मदा जल 
विधायक बिरला ने पत्र में विभागीय लापरवाही का खुलासा करते हुए बताया कि नवीन डी.पी.आर. 
(DPR) बनाते समय काटकूट क्षेत्र के 10 गाँव छूट गए थे।  सुलगांव, गवलनपाटी, चंदुपुरा, अरोदा, 
आक्या, कुंडिया, ओखला, सेंधवा, चैनपुरा और करोंदिया तक भी तुरंत पाइपलाइन बिछाई जाए। 
​ताकि वर्षों से पीने के पानी और सिंचाई के संकट से जूझ रहे इन 10 गाँवों के किसानों को भी 
योजना का पूरा लाभ मिल सके।

लेट-लतीफी ने रोका विकास का पहिया
खरगोन और देवास जिले के 226 गाँवों का भविष्य इस योजना से जुड़ा है। केवल काटकूट क्षेत्र के 51 गाँवों की 9,336 हेक्टेयर और सनावद 
के 16 गाँवों की 3,664 हेक्टेयर ज़मीन को पानी मिलने से पूरा इलाका आर्थिक समृद्धि की नई इबारत लिखेगा। लेकिन एजेंसी की लेट-लतीफी ने 
विकास का पहिया रोक दिया है।-सचिन बिरला, विधायक

ममता बनर्जी की TMC को सुप्रीम कोर्ट से बड़ा झटका

804 करोड़ रुपये वाले 4 बैंक खात ेरहेंगे 
फ्रीज, शीर्ष अदालत ने याचिका की खारिज

नई दिल्ली। एजेंसी। सुप्रीम कोर्ट ने 
तृणमूल कांग्रेस (TMC) के ममता 
बनर्जी नीत गुट की याचिका खारिज 
कर दी है, जिसमें पश्चिम बंगाल पुलिस 
द्वारा फ्रीज किए गए चार पब्लिक सेक्टर 
बैंक खातों को दोबारा संचालित करने 
की इजाजत मांगी गई थी। इन चार बैंक 
खातों में कुल 804 करोड़ रुपये की राशि 
जमा है।
जस्टिस एम.एम. सुंदरेश और जस्टिस पी.बी. 
वराले की पीठ ने संविधान के अनुच्छेद 136 
के तहत अपना क्षेत्राधिकार (Jurisdiction) 
इस्तेमाल करने से इनकार कर दिया। पीठ ने 
कहा कि वह मामले के गुण-दोष (Merits) 

में न जाते हुए कलकत्ता हाई कोर्ट से इस मामले 
की सुनवाई में तेजी लाने का अनुरोध करती 
है पार्टी की ओर से पेश वरिष्ठ अधिवक्ता 
अभिषेक मनु सिंघवी ने दलील दी कि इन 
खातों पर रोक लगने से राजनीतिक पार्टी का 

कामकाज पूरी तरह प्रभावित हो रहा है। उन्होंने 
कहा कि पार्टी के सुचारू संचालन के लिए 
रोजाना के न्यूनतम खर्च के अलावा लगभग 
12.15 करोड़ रुपये प्रति माह की आवश्यकता 
होती है।

पुलिस ने खातो ंको किया फ्रीज
उन्होंने आरोप लगाया कि बिना किसी न्यायिक आदेश के राज्य पुलिस ने खातों को फ्रीज किया है। 
इन खातों पर कार्रवाई पार्टी के भीतर एक बागी गुट द्वारा दर्ज कराई गई शिकायत के आधार पर की 
गई थी। कोर्ट ने यह भी ध्यान दिया कि पार्टी और उसके चिन्ह से जुड़ा विवाद अभी विचाराधीन 
है, ऐसे में फंड्स का वास्तविक हकदार कौन है, यह मामला कानूनी प्रक्रिया का हिस्सा है। 
फिलहाल, सुप्रीम कोर्ट के इस फैसले के बाद पार्टी को इन खातों से राहत नहीं मिल सकी है और 
अब मामले की अगली दिशा कलकत्ता हाई कोर्ट की त्वरित सुनवाई पर निर्भर करेगी।

ओजी से जेन-ज़ी तक
नई दिल्ली। एजेंसी। एशियाई एथलेटिक्स में 
भारतीय महिला 400 मीटर धावकों का दबदबा 
दशकों से लगातार बरकरार है। 'ओजी' यानी 
पीटी उषा के दौर से शुरू हुआ स्वर्णिम सफर 
आज की 'जेन-ज़ी' (युवा) पीढ़ी के एथलीटों 
तक उसी रफ्तार, जुनून और जज्बे के साथ 
जारी है। भारतीय महिला धावकों ने न केवल 
व्यक्तिगत 400 मीटर स्पर्धा में, बल्कि 4x400 
मीटर रिले रेस में भी एशियाई महाद्वीप के ट्रैक 
पर अपना वर्चस्व साबित किया है। 80 के 
दशक में 'उड़न परी' पीटी उषा ने 400 मीटर 
और रिले स्पर्धाओं में पदक जीतकर एशिया 
में भारत के दबदबे की नींव रखी थी। उनके 
इस योगदान ने आने वाली पीढ़ियों के लिए 
ट्रैक पर सफलता का रास्ता साफ किया और 
देश की बेटियों को एथलेटिक्स अपनाने की 
प्रेरणा दी। पीटी उषा के बाद शाइनी एब्राहम, 
के.एम. बीनामोल, मंजित कौर और चित्रा के. 
सोमन जैसी दिग्गज धावकों ने इस विरासत को 
मजबूती से संभाला। 



खरगोन, शुक्रवार 02 अक्टूबर 2026 02 इंदौर लोकतंत्र
स्व-सहायता समूहो ंसे जडु़कर महिलाएं 
बन रही हैं आत्मनिर्भर-मंत्री सिलावट

शक्ति संकुल स्तरीय संगठन की साधारण सभा में शामिल हुए मंत्री 

ग्रामीण आजीविका मिशन के अंतर्गत 
गठित शक्ति संकुल स्तरीय संगठन की 
साधारण सभा का आयोजन किया गया। 
कार्यक्रम में जल संसाधन मंत्री तुलसीराम 
सिलावट मुख्य रूप से उपस्थित रहे। 
इस अवसर पर जनपद पंचायत अध्यक्ष 
विश्वजीत सिसोदिया, जिला पंचायत 
सदस्यगण, जनप्रतिनिधि, ग्रामीण 
आजीविका मिशन के अधिकारी-
कर्मचारी तथा बड़ी संख्या में स्व-सहायता 
समूहों की महिला सदस्य उपस्थित रहीं।
कार्यक्रम को संबोधित करते हुए मंत्री तुलसीराम 
सिलावट ने कहा कि प्रधानमंत्री नरेन्द्र मोदी 
के नेतृत्व में महिला सशक्तिकरण को देश के 
विकास का महत्वपूर्ण आधार बनाया गया है। 
स्व-सहायता समूहों की महिलाओं को आर्थिक 
रूप से सशक्त बनाने, उन्हें बैंकिंग एवं वित्तीय 
सेवाओं से जोड़ने, कौशल विकास, उद्यमिता, 
बाजार एवं विभिन्न आजीविका गतिविधियों से 
जोड़ने के लिए निरंतर प्रयास किए जा रहे हैं। 
उन्होंने कहा कि मुख्यमंत्री डॉ. मोहन यादव 
जी के नेतृत्व में मध्यप्रदेश सरकार भी ग्रामीण 

महिलाओं को आत्मनिर्भर बनाने और उनकी 
आय बढ़ाने के लिए ग्रामीण आजीविका मिशन 
के माध्यम से विभिन्न गतिविधियों को बढ़ावा 
दे रही है। इसका परिणाम है कि आज गांव 
की महिलाएं केवल परिवार की जिम्मेदारियों 
तक सीमित नहीं हैं, बल्कि वे स्वयं उद्यमी 
बनकर परिवार की आय बढ़ाने के साथ 
ग्रामीण अर्थव्यवस्था को भी मजबूत कर रही 
हैं। मंत्री सिलावट ने कहा कि प्रधानमंत्री के 
विकसित भारत के संकल्प को पूरा करने में 
ग्रामीण महिलाओं और स्व-सहायता समूहों 
की महत्वपूर्ण भूमिका है। जब गांव की महिला 
आर्थिक रूप से सशक्त होती है, तो उसका 
सीधा प्रभाव परिवार की शिक्षा, स्वास्थ्य, 
पोषण और जीवन स्तर पर पड़ता है। उन्होंने 

कहा कि आज स्व-सहायता समूहों की महिलाएं 
कृषि, पशुपालन, खाद्य प्रसंस्करण, हस्तशिल्प, 
सिलाई-कढ़ाई, छोटे उद्योग, सेवा गतिविधियों 
सहित अनेक क्षेत्रों में कार्य कर रही हैं। समूहों 
के माध्यम से स्थानीय उत्पादों को बाजार 
उपलब्ध कराया जा रहा है तथा महिलाओं 
को उत्पादन से लेकरपैकेजिंग, ब्रांडिंग और 
विपणनतक की गतिविधियों से जोड़ने के प्रयास 
किए जा रहे हैं।   कार्यक्रम में विधानसभा क्षेत्र 
में ग्रामीण आजीविका मिशन की उपलब्धियों 
की जानकारी देते हुए बताया गया कि क्षेत्र में 
कुल 08 संकुल स्तरीय संगठन, 1625 स्व-
सहायता समूह में 20 हजार सदस्य मिशन से 
जुड़े हुए हैं। शासन से विभिन्न सहायता राशि 
उपलब्ध करायी गई है।

स्वतंत्र लोकतंत्र । संवाददाता 
इंदौर

अधिकारो ंकी जानकारी दी

 कन्या स्नातकोत्तर महाविद्यालय में 
अतंर्राष्ट्रीय वृद्धजन दिवस मनाया गया

महारानी लक्ष्मीबाई कन्या महाविद्यालय  
किला भवन इंदौर के समाजशास्त्र 
विभाग द्वारा गुरूवार को अंतर्राष्ट्रीय 
वृद्धजन दिवस के अवसर पर कार्यक्रम 
आयोजित किया गया। कार्यक्रम का 
उद्देश्य विद्यार्थियों में वृद्धजनों की गरिमा, 
सम्मान, अधिकारों एवं बदलते सामाजिक 
परिदृश्य में उनकी स्थिति के प्रति 
जागरूकता एवं संवेदनशीलता विकसित 
करना था।
इस अवसर पर प्राचार्य प्रो. बी. डी. श्रीवास्तव 
द्वारा वृद्धजनों की गरिमा, सम्मान, सुरक्षा एवं 
अधिकारों के महत्व पर प्रकाश डालते हुए कहा 

कि बदलते पारिवारिक एवं सामाजिक परिवेश 
में वरिष्ठजनों के प्रति सम्मान, संवेदनशीलता 
एवं सहयोग की भावना बनाए रखना 
आवश्यक है। प्राचार्य प्रो. बी. डी. श्रीवास्तव 
ने महाविद्यालय के वरिष्ठजनों श्री जयशंकर 
त्रिवेदी  एवं  राजू मालवीय का सम्मान किया 
गया। कार्यक्रम के अंतर्गत "वर्तमान बदलते 
परिदृश्य में वृद्धजनों की स्थिति" विषय पर 
विद्यार्थियों द्वारा समूह चर्चा भी की गई। चर्चा 
में वृद्धजनों की सामाजिक एवं पारिवारिक 
स्थिति, अकेलापन, आर्थिक एवं स्वास्थ्य 
संबंधी समस्याएँ, अधिकार, सामाजिक सुरक्षा 
तथा बदलती पारिवारिक संरचना जैसे विषयों 
पर विद्यार्थियों ने विचार व्यक्त किए। कार्यक्रम 
ज्ञानवर्धक एवं सहभागितापूर्ण रहा। प्रति सम्मान 
एवं संवेदनशीलता का संदेश दिया गया।

अल्प वर्षा की स्थिति में रबी फसलो ंके 
लिए बनेगी आकस्मिक कार्ययोजना

कृषि विभाग के मैदानी अमले को दिया गया प्रशिक्षण

इंदौर जिले में इस वर्ष अल्प वर्षा की 
स्थिति को देखते हुए रबी फसलों के लिए 
आकस्मिक कार्ययोजना तैयार की जा 
रही है। कार्ययोजना को अमलिय रूप देने 
के लिए कृषि विभाग के मैदानी अमले 
को एक दिन का प्रशिक्षण दिया गया। 
प्रशिक्षण में उन्हें बताया गया कि किसानों 
को कम पानी में बेहतर उत्पादन प्राप्त 
करने के लिए तैयार करें। उन्हें गाँव-गाँव 
जाकर आवश्यक जानकारी दी जाए।
21 तक चलाया जाएगा विशेष 

अिभयान
उप संचालक कृषि संदीप यादव ने बताया 
कि इंदौर जिले की औसत वार्षिक वर्षा 
952.20 मिलीमीटर के विरुद्ध इस वर्ष अब 
तक 639.70 मिलीमीटर वर्षा दर्ज हुई है, 
जो औसत से लगभग 33 प्रतिशत कम है। 
अल्प वर्षा की स्थिति से निपटने के लिए 1 
अक्टूबर से 21 अक्टूबर 2026 तक विशेष 
अभियान चलाया जाएगा। अभियान के दौरान 
कृषि विभाग का मैदानी अमला लगातार क्षेत्र 

का भ्रमण कर किसानों को रबी फसलों के लिए 
आवश्यक तकनीकी सलाह एवं अल्प वर्षा से 
निपटने के उपायों की जानकारी देगा। इसी क्रम 
में कृषि विस्तार एवं प्रशिक्षण केन्द्र में मैदानी 
अमले का प्रशिक्षण आयोजित किया गया। 
इसके अलावा जानकारी देते हुए बताया कि 
कृषि विज्ञान केन्द्र के कृषि वैज्ञानिक डॉ. शुक्ला 
एवं डॉ. मिश्रा ने अल्प वर्षा की स्थिति में रबी 
फसलों के प्रबंधन, आकस्मिक कार्ययोजना 
तथा किसानों को दी जाने वाली आवश्यक 

सलाह के संबंध में विस्तार से प्रशिक्षण दिया। 
प्रशिक्षण में संयुक्त संचालक कृषि जितेन्द्र 
सिंह, उप संचालक कृषि संदीप कुमार यादव, 
परियोजना संचालक आत्मा अल्पना वर्मा, 
अनुविभागीय अधिकारी कृषि एस.आर.एस्केल, 
सहायक संचालक कृषि देवीसिंह वर्मा, उप 
परियोजना संचालक आत्मा रेणु पाराशर सहित 
समस्त वरिष्ठ कृषि विकास अधिकारी, कृषि 
विकास अधिकारी एवं कृषि विस्तार अधिकारी 
उपस्थित रहे।

स्वतंत्र लोकतंत्र । संवाददाता 
इंदौर

राज्य निर्वाचन आयोग की अनूठी पहल 
मतदाता जागरूकता का बना नया रिकॉर्ड

जागरूक करने के लिए विशेष प्रयास किए

29 सितंबर को संपन्न हुए पंचायत 
उपनिर्वाचन में मतदान प्रतिशत बढ़ाने 
के लिए राज्य स्तर पर व्यापक मतदाता 
जागरूकता गतिविधियाँ संचालित की 
गईं. मध्य प्रदेश राज्य निर्वाचन आयोग 
की ब्रांड एंबेसडर सारिका घारू द्वारा 
चलाए गए इस विशेष अभियान की 
विस्तृत रिपोर्ट आज आयोग के सचिव 
दिनेश श्रीवास्तव को सौंपी गई।
जिसमें मतदाताओं का जमीनी फीडबैक भी 
शामिल हैं आयोग की अवर सचिव रीता 

डेहरिया ने फीड बैक के आधार पर आगामी 
स्थानीय निकाय चुनावों में मतदाता जागरूकता 
के लिए दिशा निर्देश दिए। सारिका ने बताया 
कि आमतौर पर देखा जाता है कि पंचायत 
में आधिकारिक तौर पर मतदाता जागरूकता 
गतिविधियाँ काफी कम या सीमित होती हैं. 
लेकिन इस बार राज्य निर्वाचन आयुक्त मनोज 
कुमार श्रीवास्तव एवं सचिव दिनेश श्रीवास्तव 
की विशेष पहल पर इस धारणा को बदला 
गया. उपचुनाव होने के बावजूद राज्य स्तर पर 
सक्रियता दिखाते हुए मतदाताओं को जागरूक 
करने के लिए विशेष प्रयास किए गए। ग्रामीण 
परिवेश को ध्यान में रखते हुए पपेट शो और 
पारंपरिक माध्यमों का उपयोग किया।

स्वतंत्र लोकतंत्र । संवाददाता 
झाबुआ

सेवा संकल्प अभियान के तहत सेवा मेरा योगदान कार्यक्रम आयोजित
सेवा संकल्प अभियान के अंतर्गत 
‘सेवा मेरा योगदान’ कार्यक्रम के तहत 
अंतर्राष्ट्रीय वृद्धजन दिवस के अवसर 
पर जिला अस्पताल में राष्ट्रीय वृद्धजन 
स्वास्थ्य देखभाल कार्यक्रम के अंतर्गत 
निःशुल्क वृद्धजन स्वास्थ्य शिविर 
आयोजित किया गया। सांसद शंकर 
लालवानी शामिल हुए और वरिष्ठजनों के 
स्वास्थ्य एवं सम्मानपूर्ण जीवन के लिए 
किए जा रहे प्रयासों की सराहना की।
इस अवसर पर प्रधानमंत्री नरेन्द्र मोदी के 
“सक्रिय वृद्धावस्था, स्वस्थ भारत की पहचान” 
के संदेश का उल्लेख करते हुए सांसद शंकर 
लालवानी ने कहा कि हमारे वरिष्ठजन समाज 
की अमूल्य धरोहर हैं। उनके अनुभव, संस्कार 

और जीवन की सीख आने वाली पीढ़ियों 
के लिए प्रेरणास्रोत हैं। वरिष्ठजनों की सेवा, 
उनके स्वास्थ्य की चिंता और उन्हें सम्मानपूर्ण 
एवं सक्रिय जीवन उपलब्ध कराना हम सभी 
की जिम्मेदारी है। शिविर में वरिष्ठजनों को 

नियमित स्वास्थ्य जांच एवं उपचार के साथ 
नेत्र रोग जाँच, मेडिसिन विभाग जाँच, हड्डी 
रोग परीक्षण, फिजियोथेरेपी, पुनर्वास तथा 
आवश्यकता अनुसार गृह-आधारित देखभाल, 
आवश्यक दवाई जैसी स्वास्थ्य सेवाओं की 

जानकारी एवं सुविधाएं निःशुल्क उपलब्ध 
कराई गईं। वृद्धजन शिविर में वरिष्ठ नागरिकों 
को पुष्प गुच्छ से सम्मानित करते हेल्थ संबंधी 
जानकारी सुरक्षित रखने हेतु हेल्थ डायरी भी 
प्रदान की गई। सांसद लालवानी ने कहा कि 
सेवा संकल्प अभियान के माध्यम से समाज के 
प्रत्येक वर्ग तक सेवा और संवेदना पहुंचाने का 
प्रयास किया जा रहा है। वरिष्ठजनों के स्वस्थ, 
सम्मानपूर्ण और सक्रिय जीवन के लिए किए 

जाने वाले प्रयास सच्ची सेवा का उदाहरण हैं। 
उन्होंने कहा कि प्रधानमंत्री श्री नरेन्द्र मोदी के 
नेतृत्व में स्वास्थ्य सेवाओं को जन-जन तक 
पहुंचाने और विशेष रूप से वरिष्ठ नागरिकों 
की आवश्यकताओं के अनुरूप स्वास्थ्य 
सुविधाओं को मजबूत करने पर निरंतर कार्य 
किया जा रहा है। आज का यह स्वास्थ्य शिविर 
इसी सेवा भावना को आगे बढ़ाने का सार्थक 
प्रयास है।

स्वतंत्र लोकतंत्र । संवाददाता 
इंदौर

अब रामेश्वरम ्की होगी तीर्थयात्रा
मुख्यमंत्री तीर्थ दर्शन योजना 2026-27 के फेस-2 अंतर्गत प्रस्तावित तीर्थयात्रा कार्यक्रम में 
संशोधन किया गया है। पूर्व निर्धारित कार्यक्रम के अनुसार वाराणसी (काशी)-गया की यात्रा 4 
से 9 अक्टूबर 2026 तक प्रस्तावित थी। अपरिहार्य कारणों के चलते अब इस यात्रा कार्यक्रम 
में संशोधन किया गया है। संशोधित कार्यक्रम के अनुसार रामेश्वरम् तीर्थयात्रा के लिए यात्रा का 
संशोधित प्रस्थान 2 दिसंबर 2026 तथा संशोधित आगमन 7 दिसंबर 2026 निर्धारित किया 
गया है

स्वतंत्र लोकतंत्र । संवाददाता 
इंदौर

कागं्रेस नेता ओम शर्मा पर हमला, सिर में गंभीर चोट 
जिला अस्पताल में उमड़ी समर्थको ंकी भीड़, समाजजन मौजूद

शहर के वरिष्ठ कांग्रेस नेता ओम शर्मा 
पर गुरुवार दोपहर परशुराम कॉलोनी, 
बरखेड़ा मार्ग क्षेत्र में कथित रूप से हमला 
किए जाने का मामला सामने आया है। 
घटना में ओम शर्मा गंभीर रूप से घायल 
हो गए। उनके सिर में चोट आने के बाद 
उन्हें तत्काल जिला चिकित्सालय ले जाया 
गया, जहां प्राथमिक उपचार के बाद उच्च 
चिकित्सा केंद्र रेफर किए जाने की प्रक्रिया 
जारी रही।
प्राप्त जानकारी के अनुसार, ओम शर्मा किसी निजी कार्य से परशुराम कॉलोनी क्षेत्र में पहुंचे थे। इसी दौरान देवीलाल दवे एवं उनके कुछ 

साथियों द्वारा कथित रूप से उनके साथ मारपीट 
किए जाने की बात सामने आई है। घटना के 
बाद मौके पर अफरा-तफरी का माहौल बन 

गया। घायल ओम शर्मा को उपचार के लिए 
जिला अस्पताल पहुंचाया गया। सूचना मिलने 
ही बड़ी संख्या मंे लोेग अस्पताल पहुंचे। 

स्वतंत्र लोकतंत्र । संवाददाता 
नीमच

पुलिस कर रही मामले की जाचं
घटना की जानकारी मिलते ही जिला कांग्रेस अध्यक्ष तरुण बाहेती सहित कांग्रेस के कई वरिष्ठ 
नेता और कार्यकर्ता जिला चिकित्सालय पहुंचे। अस्पताल परिसर में हरीश दुआ, संजू पगारिया, 
मुकेश कालरा, नेता प्रतिपक्ष योगेश प्रजापति, मनोज सापड़िया, बाबू सलीम, हरगोविंद दीवान, 
इकबाल कुरैशी सहित बड़ी संख्या में कांग्रेस कार्यकर्ता, परशुराम सेना के सदस्य और समाजजन 
मौजूद रहे। घटना को लेकर समर्थकों में आक्रोश देखा गया। वहीं पुलिस द्वारा पूरे मामले की जांच 
की जा रही है। समाचार लिखे जाने तक हमले के कारणों, आरोपों की पुष्टि तथा आरोपियों के 
विरुद्ध की गई कार्रवाई को लेकर पुलिस की आधिकारिक जानकारी सामने नहीं आई थी। मामले 
की जांच के बाद ही घटना की पूरी तस्वीर स्पष्ट हो सकेगी।

बैकवॉटर के बीच विकास की राह: 

7.50 करोड़ की पुलिया बदलेगी बड़वानी-
जागीरदारपुरा घाट की कनेक्टिविटी

नर्मदा का बैकवॉटर बड़वानी क्षेत्र में 
138.68 मीटर के ऊंचे स्तर पर पहुंचा 
हुआ है। तटीय इलाकों में पानी का 
फैलाव बढ़ने से जहां पुराने घाट और 
धार्मिक स्थल जलमग्न हैं, वहीं इसी क्षेत्र 
में बन रही एक महत्वपूर्ण पुलिया भविष्य 
में आवागमन की तस्वीर बदलने वाली 
है। कृषि मंडी के पीछे एकलरा बसावट 
से जागीरदारपुरा घाट को जोड़ने वाली 
पुलिया का निर्माण करीब 7.50 करोड़ 
रुपए की लागत से किया जा रहा है।
एनवीडीए के माध्यम से निर्माणाधीन पुलिया 
के पिलर तैयार हो चुके हैं। प्रस्तावित संरचना 
के ऊपर करीब दो मीटर अतिरिक्त ऊंचाई पर 
ऊपरी स्ट्रक्चर बनाया जाएगा। इसके अलावा 
दोनों ओर करीब 300-300 मीटर लंबी एप्रोच 
रोड तैयार की जाएगी। फिलहाल बढ़े हुए 
बैकवॉटर के कारण निर्माण का अगला चरण 
प्रभावित है। 

लंबा चक्कर होगा खत्म
वर्तमान में जलभराव के कारण एकलरा 
बसावट और जागीरदारपुरा घाट क्षेत्र के बीच 
सीधे आवागमन में परेशानी होती है। ग्रामीणों 
और किसानों को दूसरे मार्ग से लंबी दूरी तय 
करनी पड़ती है। पुलिया बनने के बाद यह 
दूरी और समय दोनों कम होने की उम्मीद है। 
किसानों को कृषि उपज के परिवहन में भी 
सुविधा मिलेगी। एनवीडीए के प्रभारी अधिकारी 

आरएन जम्होरिया ने बताया कि जलस्तर कम 
होने के बाद ऊपरी स्ट्रक्चर का काम शुरू किया 
जाएगा। परियोजना को दिसंबर 2027 तक पूरा 
करने का लक्ष्य है। 

ठहरे पानी में काई की परत
लंबे समय से बैकवॉटर के ठहरे रहने के कारण 
कुछ स्थानों पर नर्मदा की सतह पर काई जमने 
लगी है। अकालराय चौहान के समीप तटवर्ती 
क्षेत्र में पानी की सतह पर काई दिखाई दे रही है।

स्वतंत्र लोकतंत्र । संवाददाता 
बड़वानी

के.एफ. रूस्तमजी पुरस्कार के लिए 
निरीक्षक शिवाशंु मालवीय चयनित

पुरस्कार एवं प्रमाण-पत्र से होगंे सम्मानित

पुलिस विभाग में उत्कृष्ट कार्य एवं 
उल्लेखनीय सेवाओं के लिए दिए जाने 
वाले के.एफ. रूस्तमजी पुरस्कार वर्ष 
2024-25 के लिए मंदसौर जिले के 
वायडी नगर थाना प्रभारी निरीक्षक 
शिवांशु मालवीय का चयन किया गया 
है। पुलिस मुख्यालय, मध्यप्रदेश भोपाल 
द्वारा पुरस्कार के लिए चयनित पुलिस 
अधिकारियों एवं कर्मचारियों के नामों 
की घोषणा की गई है, जिसमें निरीक्षक 
मालवीय का नाम भी शामिल है।
निरीक्षक शिवांशु मालवीय वर्तमान में मंदसौर 
जिले के वायडी नगर थाने में थाना प्रभारी के 
रूप में अपनी सेवाएं दे रहे हैं। पुलिस मुख्यालय 
द्वारा उनके कार्यकाल के दौरान किए गए उत्कृष्ट 
कार्यों एवं सेवाओं को ध्यान में रखते हुए 
उनका चयन के.एफ. रूस्तमजी पुरस्कार के 
लिए किया गया है। पुरस्कार के तहत निरीक्षक 
मालवीय को प्रशस्ति/प्रमाण-पत्र एवं सम्मान 
प्रदान किया जाएगा। पुलिस विभाग में उत्कृष्ट 

कार्य करने वाले अधिकारियों एवं कर्मचारियों 
को प्रोत्साहित करने की दृष्टि से इस प्रकार 
के पुरस्कार महत्वपूर्ण माने जाते हैं। इससे 
पुलिसकर्मियों को अपने दायित्वों का बेहतर ढंग 
से निर्वहन करने तथा जनसेवा में और अधिक 
सक्रियता के साथ कार्य करने के लिए प्रोत्साहन 
मिलता है। वायडी नगर थाना प्रभारी के रूप 
में निरीक्षक मालवीय के चयन की जानकारी 
सामने आने के बाद पुलिस विभाग में खुशी 
का माहौल है। जिले के पुलिस अधिकारियों एवं 
कर्मचारियों ने उनके चयन पर शुभकामनाएं दी 
हैं। के.एफ. रूस्तमजी पुरस्कार के लिए चयनित 
होना निरीक्षक शिवांशु मालवीय के पुलिस सेवा 
में किए गए कार्यों की एक महत्वपूर्ण उपलब्धि 
के रूप में देखा जा रहा है।

स्वतंत्र लोकतंत्र । संवाददाता 
मंदसौर

कुष्ठ रोग खोज अभियान की जमीनी हकीकत परखीदो न्यायाधीशो ंकी कार्यशैली के विरोध 
में अभिभाषक कार्य से विरक्त रहे

कार्यशैली में सुधार नही ंहोने पर बहिष्कार करने का निर्णय

मध्यप्रदेश, मंदसौर जिला अभिभाषक 
संघ मंदसौर ने विशेष न्यायाधीश मनोज 
तिवारी एवं मुख्य न्यायिक दंडाधिकारी 
अतुल बिल्लोरे की कार्यशैली, आचरण 
एवं व्यवहार को लेकर असंतोष जताते हुए 
विरोध दर्ज कराया है। संघ ने इस संबंध 
में प्रधान जिला एवं सत्र न्यायाधीश को 
पत्र सौंपकर अपनी आपत्ति से भी अवगत 
कराया है। लेकिन संघ के अनुसार, दोनों 
न्यायाधीशों की कार्यशैली एवं व्यवहार 
को लेकर अधिवक्ताओं में असंतोष है। 
संघ पदाधिकारियों का कहना है कि इस संबंध 
में पूर्व में दोनों न्यायाधीशों से चर्चा कर स्थिति 
में सुधार का अनुरोध किया गया था, लेकिन 
संघ के अनुसार अपेक्षित परिवर्तन नहीं हुआ। 
संघ के पत्र में यह भी उल्लेख किया गया है कि 
संघ पदाधिकारियों ने संबंधित न्यायाधीशों से 
संपर्क कर अपनी बात रखी थी। संघ का दावा 
है कि चर्चा के दौरान न्यायाधीशों द्वारा अपनी 
कार्यशैली में परिवर्तन नहीं किए जाने की बात 
कही गई। संघ के पत्र में एक अधिवक्ता एवं 
संघ पदाधिकारियों के साथ हुई कथित चर्चा का भी उल्लेख किया गया है।

स्वतंत्र लोकतंत्र । संवाददाता 
मंदसौर

पत्र के जरिये पहले दी 
सूचना

जिला अभिभाषक संघ ने कहा कि इस 
पूरे घटनाक्रम को लेकर अधिवक्ताओं में 
आक्रोश है।  इसी के चलते संघ के समस्त 
अधिवक्ताओं ने 1 अक्टूबर को कार्य से 
विरत रहने का निर्णय लिया और आज पुरे 
दिन न्यायालयाीन कार्य से अधिवक्ता विरोध 
स्वरूप विरक्त रहे से है। इसके अलावा जिला 
अभिभाषक संघ के सचिव प्रविण कुमार जैन 
ने बताया कि संघ ने अपने पत्र के माध्यम 
से प्रधान जिला एवं सत्र न्यायाधीश को पूरे 
मामले की सूचना दी है कि संघ द्वारा जारी 
पत्र के अनुसार, 5 अक्टूबर से 9 अक्टूबर 
2026 तक दोनों न्यायाधीशों के न्यायालयों 
का बहिष्कार करने का निर्णय लिया गया है। 
संघ ने यह भी कहा है कि यदि इसके बाद भी 
स्थिति में सुधार नहीं होता है तो साधारण सभा 
बुलाकर आगे की रणनीति तय की जाएगी और 
सभा द्वारा लिए गए निर्णय से मध्यप्रदेश उच्च 
न्यायालय के मुख्य न्यायाधीश को अवगत 
कराया जाएगा।

कें द्रीय दल ने किया बड़वानी का निरीक्षण

राष्ट्रीय कुष्ठ उन्मूलन कार्यक्रम के 
तहत जिले में संचालित कुष्ठ रोग खोज 
अभियान की जमीनी स्थिति परखने के 
लिए केंद्रीय दल ने दो दिवसीय मैदानी 
निरीक्षण किया। जिले में अभियान 16 
सितंबर से 8 अक्टूबर 2026 तक चलाया 
जा रहा है। निरीक्षण के दौरान दल ने घर-
घर सर्वे, संदिग्ध मरीजों की पहचान और 
उन्हें उपचार से जोड़ने की प्रक्रिया का 
जायजा लिया।
केंद्रीय दल में कोलकाता स्थित इंस्टीट्यूट ऑफ 
हाइजीन एंड पब्लिक हेल्थ के उप संचालक 
डॉ. बॉबी पॉल और जीएलआरए इंडिया के 
कुष्ठ सलाहकार डॉ. विशाल देसाई शामिल 
रहे। दल ने पाटी और सिलावद विकासखंड में 
चल रहे घर-घर सर्वे का निरीक्षण किया। इसके 
साथ ही राजपुर विकासखंड के नागलवाड़ी 
क्षेत्र में भी पहुंचकर अभियान की प्रगति देखी। 
निरीक्षण के दौरान संदिग्ध कुष्ठ रोगियों की 
पहचान, जांच, रेफरल और उपचार से जोड़ने 
की प्रक्रिया की समीक्षा की गई। दल ने सर्वे 
से संबंधित अभिलेखों का भी अवलोकन 
किया। मैदानी स्तर पर काम कर रहे स्वास्थ्य 

कार्यकर्ताओं से अभियान के दौरान सामने आ 
रही चुनौतियों और समस्याओं की जानकारी 
ली गई तथा आवश्यक मार्गदर्शन दिया। केंद्रीय 
दल ने अधिक से अधिक संभावित मरीजों 
की समय पर पहचान, जांच और उपचार 
सुनिश्चित करने पर जोर दिया। अभियान 

का उद्देश्य कुष्ठ रोग की शुरुआती अवस्था 
में पहचान कर मरीजों को समय पर उपचार 
उपलब्ध कराना और संभावित दिव्यांगता की 
रोकथाम करना है। निरीक्षण के दौरान स्वास्थ्य 
विभाग द्वारा अभियान के संचालन को लेकर 
किए जा रहे प्रयासों की भी सराहना की गई।

स्वतंत्र लोकतंत्र । संवाददाता 
बड़वानी

उपमुख्यमंत्री से की चर्चा
मंदसौर। मंदसौर में प्रदेश के उपमुख्यमंत्री जगदीश देवड़ा के निवास पर किसान मोर्चा जिला 
उपाध्यक्ष सामंत सिंह शक्तावत के नेतृत्व में प्रतिनिधिमंडल ने सौजन्य मुलाकात की। इस अवसर 
पर उपमुख्यमंत्री जी ने किसान मोर्चा के सभी नवनियुक्त पदाधिकारियों को पुष्प माला पहनाकर 
नव नियुक्त दायित्व की बधाई एवं शुभकामनाएं दीं। मुलाकात के दौरान मंडल अध्यक्ष राकेश 
पाटीदार, मंडल अध्यक्ष आशीष विजयवर्गीय, पूर्व मंडल अध्यक्ष जितेंद्र जाट, मंडल उपाध्यक्ष 
देवी सिंह जी, किसान मोर्चा मंडल अध्यक्ष देवीलाल गुर्जर, किसान मोर्चा मंडल अध्यक्ष कृष्ण 
पाल सिंह ,मंडल महामंत्री समरथ गेहलोत, पूर्व मंडल उपाध्यक्ष राजू जाट, मंडल उपाध्यक्ष महेश 
शर्मा सहित सभी पदाधिकारी उपस्थित रहे।



खरगोन, शुक्रवार 02 अक्टूबर 2026 04 संपादकीय
सरकार आपके द्वार” की तैयारियो ंको लेकर 
कलेक्टर की अध्यक्षता में बैठक आयोजित
अभियान अतंर्गत वंचित एवं पात्र हितग्राहियो ंको मौके पर मिले योजनाओ ंका लाभ

कलेक्टर डॉ. योगेश तुकाराम भरसट 
की अध्यक्षता में गुरुवार को “सेवा सेतु 
अभियान—सरकार आपके द्वार” के 
सफल, सुव्यवस्थित एवं परिणाममूलक 
आयोजन की तैयारियों को लेकर बैठक 
आयोजित की गई। बैठक में अभियान 
की विभागवार तैयारियों, हितग्राहियों के 
चिन्हांकन, सीएम हेल्पलाइन की लंबित 
शिकायतों के निराकरण, विभागीय 
स्टॉल, स्वास्थ्य शिविर, प्रचार-प्रसार, 
आवश्यक संसाधनों तथा ऑनलाइन 
रिपोर्टिंग सहित विभिन्न व्यवस्थाओं की 
विस्तृत समीक्षा की गई।
मध्यप्रदेश शासन, राजस्व विभाग के 
निर्देशानुसार नागरिकों को पारदर्शी, 
संवेदनशील, उत्तरदायी एवं समयबद्ध लोक 
सेवाएं सीधे उनके गांव एवं वार्ड स्तर पर 
उपलब्ध कराने के उद्देश्य से “सेवा सेतु 
अभियान—सरकार आपके द्वार” आयोजित 
किया जा रहा है। यह अभियान 17 सितम्बर 
से 17 अक्टूबर 2026 तक संचालित व्यापक 
“सेवा संकल्प अभियान” का महत्वपूर्ण घटक 
है। कलेक्टर डॉ. भरसट ने बताया कि 03 
अक्टूबर को जिला स्तरीय कार्यक्रम थांदला 
ग्रामीण क्षेत्र में आयोजित किया जाएगा, साथ 
ही प्रत्येक विकासखंड स्तर पर भी शिविर 
आयोजित होंगे। इसी प्रकार 04 अक्टूबर को 
जिला स्तरीय कार्यक्रम झाबुआ नगरीय क्षेत्र 
में तथा प्रत्येक नगर परिषद/नगरीय निकाय 
स्तर पर आयोजित किया जाएगा। सेवा सेतु 

अभियान का समय प्रातः 11 बजे से अपराह्न 
4 बजे तक रहेगा। कलेक्टर ने निर्देश दिए 
कि अभियान में जिले के समस्त विभागों की 
अनिवार्य सहभागिता सुनिश्चित की जाए। 
प्रत्येक विभाग अपने से संबंधित योजनाओं, 
सेवाओं एवं हितग्राहीमूलक गतिविधियों की 
समुचित जानकारी एवं आवश्यक व्यवस्थाओं 
के साथ शिविर में उपस्थित रहे। विभाग ऐसे 
पात्र व्यक्तियों को अभियान से पूर्व चिन्हित 
कर सूची तैयार करें, जो पात्र होने के बावजूद 
अभी तक संबंधित शासकीय योजनाओं के 
लाभ से वंचित हैं। शिविर के दौरान आवेदन 
प्राप्त कर पात्रता का परीक्षण किया जाए तथा 
नियमानुसार संभव होने पर हितग्राही को मौके 
पर ही योजना अथवा सेवा का लाभ प्रदान 
किया जाए। कलेक्टर डॉ. भरसट ने सभी 
नोडल एवं कैंप प्रभारियों को अपने-अपने क्षेत्र 
में अभियान की व्यवस्थाओं का पूर्व परीक्षण 
करने के निर्देश दिए। उन्होंने कहा कि विभागीय 
स्टॉल एवं काउंटर, आवेदन पत्र, आवश्यक 
संसाधन तथा अन्य व्यवस्थाएं समय से पूर्ण 
कर ली जाएं। सीएम हेल्पलाइन की लंबित 

शिकायतों का मौके पर निराकरण करने के 
निर्देश। कलेक्टर ने सभी विभागीय अधिकारियों 
को प्रत्येक विकासखंड में अपने विभाग 
से संबंधित लंबित एवं अनिराकृत सीएम 
हेल्पलाइन शिकायतों की सूची तैयार करने के 
निर्देश दिए। संबंधित शिकायतकर्ताओं को सेवा 
सेतु कार्यक्रम में उपस्थित होने के लिए पूर्व 
सूचना दी जाए तथा शिकायतों का परीक्षण कर 
यथासंभव मौके पर ही गुणवत्तापूर्ण निराकरण 
सुनिश्चित किया जाए। सेवा सेतु अभियान 
के साथ वर्तमान में संचालित जन विश्वास 
कार्यक्रम थांदला में दोपहर 1 बजे से 4 बजे 
तक आयोजित होगा। कलेक्टर ने समस्त 
अनुविभागीय अधिकारियों एवं तहसीलदारों 
को निर्धारित ग्रामों की सूची के अनुसार भ्रमण 
एवं निरीक्षण कर प्राप्त शिकायतों के निराकरण 
की कार्यवाही सुनिश्चित करने के निर्देश 
दिए। गतिविधियों, प्राप्त आवेदनों, लाभान्वित 
हितग्राहियों, निराकृत शिकायतों एवं अन्य 
उपलब्धियों की पोर्टल पर ऑनलाइन रिपोर्टिंग 
उसी दिन शाम 8 बजे तक अनिवार्य रूप से 
पूर्ण की जाए।

स्वतंत्र लोकतंत्र । संवाददाता 
झाबुआ

संपादकीय....
डिग्री की दौड़ में दम तोड़ता यवुा मन

वैश्विक स्तरपर आज का डिजिटल युग युवा पीढ़ी के सामने अवसरों का अभूतपूर्व संसार खोल 
रहा है। छोटे गांव की खेती-किसानी, पारंपरिक दुकानदारी या पारिवारिक व्यवसाय से आगे बढ़कर 
बड़ी शिक्षा, महानगरों की नौकरी,बहुराष्ट्रीय कंपनियों का आकर्षण और विदेशों में करियर बनाना 
आज करोड़ों युवाओं का सपना बन चुका है।गांव से महानगर और भारत से विदेश तक पहुंचने 
की यह यात्रा आर्थिक तथा सामाजिक प्रगति का प्रतीक दिखाई देती है,लेकिन इसी चमकदार यात्रा 
के पीछे एक ऐसा प्रश्न भी खड़ा हो रहा है,जिसे अब नजर अंदाज करना कठिन है,क्या हमारा 
शिक्षा तंत्र युवाओं को सफल पेशेवर तो बना रहा है,लेकिन मानसिक रूप से सुरक्षित और संतुलित 
इंसान बनाने में पीछे रह गया है? मैं एडवोकेट किशन सनमुखदास भावनानीं गोंदिया महाराष्ट्र 
यह बताना चाहता हूं कि 30 सितंबर 2026 के आसपास सामने आए सुप्रीम कोर्ट द्वारा गठित 
नेशनल टास्क फ़ोर्स (एनटी एफ़) ऑन मेन्टल हेल्थ कॉन्सरन्स ऑफ़ स्टूडेंट्स एंड प्रेवेंशन 
ऑफ़ सुसाइडस इन हायर एजुकेशनल इंस्टिट्यूशन्स के देशव्यापी सर्वेक्षण के प्रारंभिक निष्कर्षों 
ने इसी प्रश्न को राष्ट्रीय बहस के केंद्र में ला दिया है।मीडिया में सामने आए इन निष्कर्षों के  
अनुसार 2.43 लाख सेअधिक उच्च शिक्षण संस्थानों के विद्यार्थियों के जवाब सर्वे में शामिल 
हुए। इनमें लगभग 9 प्रतिशत विद्यार्थियों ने बताया कि पिछले एक वर्ष में उन्हें अक्सर या 
बहुत अक्सर आत्महत्या के विचार आए, जबकि लगभग 15 प्रतिशत विद्यार्थियों ने पिछले 
छह महीनों में कई सप्ताह तक अत्यधिक तनाव,बेचैनी, खराब मनोदशा अथवा चिंता 
जैसी स्थिति से गुजरने की बात कही। लगभग 34 प्रतिशत विद्यार्थियों ने किसी न किसी 
स्तर पर अपने परिसर में स्वयं को बाहरी व्यक्ति जैसा महसूस करने की बात भी कही।  
साथियों,यहां सबसे महत्वपूर्ण तथ्य यह है कि इसे अभी सुप्रीम कोर्ट की अंतिम रिपोर्ट नहीं 
कहा जाना चाहिए। 29-30 सितंबर 2026 को सामने आए आंकड़े एनटीएफ़ के सर्वेक्षण के 
प्रारंभिक/उभरते निष्कर्ष हैं, जिन्हें मीडिया ने रिपोर्ट किया है और जिन्हें अंतिम रिपोर्ट में शामिल 
किए जाने की उम्मीद है।एनटीएफ़ ने यह भी स्पष्ट किया है कि सर्वे में प्राप्त नमूना देश के संपूर्ण 
छात्र समुदाय का सांख्यिकीय रूप से प्रतिनिधित्व नहीं करता। इसलिए 9 प्रतिशत के आंकड़े 
को भारत के प्रत्येक उच्च शिक्षण संस्थान के विद्यार्थियों पर सीधे लागू करना उचित नहीं होगा। 
यही सावधानी इस पूरे विषय को समझने के लिए अत्यंत आवश्यक है।  साथियों बात अगर हम 
एनटीएफ़ बनी कैसे और इसकी आवश्यकता क्यों पड़ी? इसको समझने की करें तो इस पूरी 
प्रक्रिया की जड़ 24 मार्च 2025 के सुप्रीम कोर्ट के महत्वपूर्ण निर्णय में है।अमित कुमार एंड 
ऑदर्स बनाम यूनियन ऑफ़ इंडिया एंड ऑदर्स मामले में दो सदस्यीय न्यायमूर्ति की पीठ ने उच्च 
शिक्षण संस्थानों में विद्यार्थियों की आत्महत्याओं के लगातार सामने आने पर गंभीर चिंता व्यक्त 
की।मामला आईआईटी दिल्ली सिटी के दो विद्यार्थियों की आत्महत्या से संबंधित था, लेकिन 
न्यायालय ने इसे केवल एक संस्थान अथवा दो घटनाओं तक सीमित नहीं रखा।न्यायालय ने देश 
के उच्च शिक्षण संस्थानों में मानसिक स्वास्थ्य, भेदभाव शैक्षणिक दबाव और आत्महत्या की 
रोकथाम के लिए व्यापक व्यवस्था की आवश्यकता को देखते हुए राष्ट्रीय टास्क फोर्स का गठन 
किया। इस टास्क फोर्स की अध्यक्षता सुप्रीम कोर्ट के पूर्व न्यायाधीश न्यायमूर्ति को सौंपी गई। 
इसमें मनोचिकित्सा नैदानिक मनोविज्ञान, शिक्षा, सामाजिक नीति, दिव्यांगता अधिकार, लैंगिक 
अध्ययन तथा कानून जैसे विभिन्न क्षेत्रों के विशेषज्ञों को शामिल किया गया।

अभियान एवं स्वामित्व योजना की कलेक्टर ने की समीक्षा
पात्र हितग्राहियो ंको योजना का लाभ दिलाने के निर्देश दिए

कलेक्टर राजीव रंजन मीना ने कलेक्टर 
सभाकक्ष में मुख्यमंत्री जनविश्वास 
अभियान, सेवा संकल्प अभियान एवं 
स्वामित्व योजना के संबंध में बैठक लेकर 
संबंधित विभागों द्वारा किए जा रहे कार्यों 
एवं गतिविधियों की समीक्षा की। कलेक्टर 
मीना ने मुख्यमंत्री जनविश्वास अभियान 
के अंतर्गत पात्र हितग्राहियों को चिह्नित 
कर उन्हें शासन की योजनाओं का लाभ 
दिलाने के लिए आवश्यक कार्यवाही 
सुनिश्चित करने के निर्देश दिए। 
उन्होंने अभियान के दौरान प्रमुख विभागों 
को स्टॉल लगाए जाने के निर्देश दिए, ताकि 
आमजन को विभिन्न शासकीय योजनाओं 
एवं सेवाओं की जानकारी एक ही स्थान 
पर उपलब्ध हो सके। उन्होंने सेवा संकल्प 
अभियान के अंतर्गत ‘सेवा सेतु’ गतिविधि 
की तैयारियों की समीक्षा करते हुए बताया कि 
जिला स्तरीय कार्यक्रम 3 अक्टूबर को तिरला 

तथा 4 अक्टूबर को सरदारपुर में आयोजित 
किया जाएगा। उन्होंने संबंधित अधिकारियों को 
कार्यक्रम के लिए निर्धारित गतिविधियों के लक्ष्य 
तय कर आवश्यक तैयारियां एवं कार्यवाही 
समय-सीमा में पूर्ण करने के निर्देश दिए।    
कलेक्टर ने सेवा सेतु गतिविधि के अंतर्गत 
स्वामित्व योजना में पात्र हितग्राहियों की रजिस्ट्री 
की कार्यवाही सुनिश्चित करने के निर्देश दिए। 
उन्होंने संबंधित अधिकारियों एवं पटवारियों को 
अपने-अपने क्षेत्र में आवश्यक कार्यवाही पूर्ण 
करने तथा पात्र हितग्राहियों को योजना का लाभ 
दिलाने के निर्देश दिए। उन्होंने स्पष्ट निर्देश दिए 
कि समस्त पटवारी शासन के निर्देशों का पालन 
सुनिश्चित करते हुए अपने-अपने कार्यक्षेत्र 

में सौंपे गए दायित्वों का समय पर संपादन 
करें। प्रोबेशन अवधि में निर्धारित कार्यों का 
संपादन नहीं करने वाले पटवारियों के विरुद्ध 
नियमानुसार आवश्यक कार्यवाही सुनिश्चित 
की जाए। कलेक्टर ने सेवा सेतु अभियान के 
अंतर्गत विभिन्न गतिविधियों के लक्ष्य निर्धारित 
कर उनके अनुरूप कार्यवाही सुनिश्चित करने 
के निर्देश दिए। संबंधित विभागों को आपसी 
समन्वय के साथ कार्य करते हुए अभियान की 
गतिविधियों का प्रभावी क्रियान्वयन सुनिश्चित 
करने को कहा। कलेक्टर ने जिले में अल्प वर्षा 
की स्थिति को दृष्टिगत रखते हुए किसानों को 
उपयुक्त फसलों एवं किस्मों के चयन के संबंध 
में व्यापक प्रचार-प्रसार करने के निर्देश दिए। 

राष्ट्रभक्ति के स्वरो ंकी गंूज

माह के प्रथम कार्य दिवस पर कलेक्टर 
कार्यालय परिसर राष्ट्रभक्ति एवं प्रदेश 
गौरव के स्वरों से गूंज उठा। मध्यप्रदेश 
शासन, सामान्य प्रशासन विभाग के 
निर्देशानुसार आयोजित सामूहिक गायन 
कार्यक्रम में राष्ट्रगान, राष्ट्रगीत एवं 
मध्यप्रदेश गान की प्रस्तुति के माध्यम 
से राष्ट्र के प्रति सम्मान, एकता और 
कर्तव्यबोध का संदेश दिया गया।
कार्यक्रम में शासकीय कन्या हाई स्कूल 
बुनियादी झाबुआ की छात्राओं ने वाद्य यंत्रों 
की मधुर संगत के साथ राष्ट्रगान, राष्ट्रगीत 

एवं मध्यप्रदेश गान की सुमधुर प्रस्तुति दी। 
छात्राओं की अनुशासित प्रस्तुति में कलेक्टर 
कार्यालय के अधिकारियों एवं कर्मचारियों ने 
भी सहभागिता की। सामूहिक गायन से पूरा 
परिसर राष्ट्रभक्ति और प्रदेश के प्रति गौरव 
की भावना से सराबोर रहा। कार्यक्रम के 
उपरांत कलेक्टर डॉ. योगेश तुकाराम भरसट 
ने छात्राओं से संवाद कर उनका परिचय प्राप्त 
किया तथा उनकी प्रस्तुति की सराहना की। 
उन्होंने कहा कि विद्यार्थी जीवन में शिक्षा के 
साथ अनुशासन, संस्कार और कर्तव्यबोध का 
विशेष महत्व है। विद्यार्थी अपनी प्रतिभा को 
पहचानकर निरंतर परिश्रम करें तथा अपने ज्ञान 
और कौशल का उपयोग समाज एवं राष्ट्र की 
प्रगति में सकारात्मक योगदान देने के लिए करें।

स्वतंत्र लोकतंत्र । संवाददाता 
धार

जिला स्तरीय खाद्य सुरक्षा सलाहकार समिति की त्रैमासिक बैठक हुई
खाद्य प्रतिष्ठानो ंके नियमित निरीक्षण के कलेक्टर ने दिए निर्देश

कलेक्टर डॉ. योगेश तुकाराम भरसट की 
अध्यक्षता में जिला स्तरीय खाद्य सुरक्षा 
सलाहकार समिति की त्रैमासिक बैठक 
आयोजित की गई। बैठक में खाद्य सुरक्षा 
एवं मानक अधिनियम, 2006 के प्रभावी 
क्रियान्वयन, पिछली त्रैमासिक बैठक में 
दिए गए निर्देशों के पालन प्रतिवेदन तथा 
आगामी तीन माह में खाद्य सुरक्षा प्रशासन 
द्वारा की जाने वाली गतिविधियों एवं 
कार्ययोजना की विस्तृत समीक्षा की गई।
कलेक्टर डॉ. भरसट ने पिछली त्रैमासिक 
बैठक में दिए गए निर्देशों के पालन की 
जानकारी लेते हुए खाद्य सुरक्षा अधिकारियों को 
जिले में प्रभावी सूचना तंत्र विकसित करने के 

निर्देश दिए। उन्होंने कहा कि आमजन से खाद्य 
पदार्थों में मिलावट एवं खाद्य सुरक्षा से संबंधित 
प्राप्त शिकायतों को गंभीरता से लेते हुए त्वरित 
जांच एवं नियमानुसार कार्रवाई सुनिश्चित की 
जाए। कलेक्टर ने कहा कि आमजन को खाद्य 
पदार्थों में मिलावट की पहचान के संबंध में 
जागरूक करना भी आवश्यक है। इसके लिए 
मिठाई, पनीर, मसाले एवं अन्य खाद्य पदार्थों में 
संभावित मिलावट की पहचान तथा शिकायत 
दर्ज कराने की प्रक्रिया के संबंध में समय-
समय पर जागरूकता एवं प्रशिक्षण कार्यक्रम 
आयोजित किए जाएं, जिससे उपभोक्ता खाद्य 
पदार्थों की गुणवत्ता को लेकर अधिक सजग हो 
सकें। बैठक में मिठाइयों एवं डेयरी उत्पादों की 
गुणवत्ता पर विशेष निगरानी रखने के निर्देश 
दिए गए। बाजार में उपलब्ध असामान्य रूप से 

अधिक सफेद अथवा अत्यधिक चमकदार दिखाई देने वाली मिठाइयों के संबंध में उपभोक्ताओं को सतर्क एवं जागरूक करने को कहा गया। साथ 
ही डेयरी एनालॉग से संबंधित खाद्य पदार्थों की पहचान एवं नियमानुसार जांच के लिए आवश्यक कार्रवाई किए जाने के निर्देश दिए गए। 

स्वतंत्र लोकतंत्र । संवाददाता 
झाबुआ

आमजन भी किसी खाद्य पदार्थ की गुणवत्ता 
संदिग्ध प्रतीत होने पर खाद्य सुरक्षा प्रशासन 
को सूचना दे सकते हैं, जिससे संबंधित 
प्रतिष्ठान का निरीक्षण एवं आवश्यकतानुसार 
नमूना कार्रवाई की जा सके। कलेक्टर डॉ. 
भरसट ने जिले में किराना दुकानों, रेस्टोरेंट, 
होटल एवं अन्य खाद्य प्रतिष्ठानों के नियमित 
एवं अधिकाधिक निरीक्षण के निर्देश दिए। 
उन्होंने कहा कि खाद्य प्रतिष्ठानों में अनुसूची-
4 (Schedule-4) के अंतर्गत निर्धारित 
स्वच्छता एवं स्वास्थ्यकर प्रथाओं का पालन 
सुनिश्चित कराया जाए। निरीक्षण के दौरान 
निर्धारित प्रावधानों का पालन नहीं पाए जाने 
पर सुधारात्मक कार्रवाई सुनिश्चित की जाए।

स्वतंत्र लोकतंत्र । संवाददाता 
झाबुआ



खरगोन, शुक्रवार 02 अक्टूबर 2026 05 उज्जैन लोकतंत्र
शताय ुवर्ष पूर्ण कर चुके वृद्धजनो ंसहित बुजरु्गों का किया सम्मान 

अतंर्राष्ट्रीय वदृ्धजन दिवस पर अंबडेकर पार्क  में हुआ वहृद आयोजन 

अंतर्राष्ट्रीय वृद्धजन दिवस के अवसर पर 
सामाजिक न्याय विभाग एवं नगरपालिका 
खरगोन के संयुक्त तत्वावधान में गुरुवार 
को सब्जी मंडी स्थित अंबेडकर पार्क में 
वृहद कार्यक्रम आयोजित किया गया। 
कार्यक्रम में क्षेत्रीय विधायक बालकृष्ण 
पाटीदार, नगरपालिका अध्यक्ष छाया 
अरुण जोशी, उपाध्यक्ष भोलू कर्मा सहित 
सभापति, पार्षदगण, पार्षद प्रतिनिधि, 
एल्डरमेन एवं अन्य जनप्रतिनिधियों ने 
शतायु वर्ष पूर्ण कर चुके वृद्धजनों सहित 
अन्य बुजुर्गों का शॉल एवं श्रीफल भेंट 
कर सम्मान किया।
कार्यक्रम को संबोधित करते हुए विधायक श्री 
बालकृष्ण पाटीदार ने कहा कि जिस देश के 

बुजुर्ग स्वस्थ और प्रसन्न रहते हैं, वहां आनंद 
का वातावरण रहता है। उन्होंने कहा कि बुजुर्गों 

को देवतुल्य मानते हुए उनकी सेवा, देखभाल 
एवं सम्मान किया जाना चाहिए। उन्होंने सभी 

से अपने परिवार के बुजुर्गों की देखभाल करने 
और उन्हें घर में ही सम्मान एवं प्रसन्नता का 
वातावरण देने का आह्वान किया। नगरपालिका 
अध्यक्ष ने कहा कि बुजुर्ग परिवार के मार्गदर्शक 

होते हैं और जीवन जीने की राह दिखाते हैं। 
उनका सम्मान करना हम सभी के लिए सौभाग्य 
की बात है। उन्होंने सभी से अपने माता-पिता 
एवं बुजुर्गों का ध्यान रखने की अपील की।

स्वतंत्र लोकतंत्र । संवाददाता 
खरगोन

वृद्धाश्रम महश्वर में वरिष्ठजनो ंका स्वास्थ्य 
परीक्षण कर दिया आवश्यक परामर्श 
वरिष्ठजनो ंको विधिक अधिकारो ंएवं निःशुल्क सहायता की दी जानकारी 

अंतरराष्ट्रीय वृद्धजन दिवस के अवसर 
पर जिला विधिक सेवा प्राधिकरण, 
मण्डलेश्वर द्वारा वृद्धाश्रम महेश्वर में 
वरिष्ठजनों के लिए विधिक जागरूकता 
एवं स्वास्थ्य परीक्षण शिविर आयोजित 
किया गया। कार्यक्रम प्रधान जिला 
न्यायाधीश एवं अध्यक्ष, जिला विधिक 
सेवा प्राधिकरण मण्डलेश्वर अखिलेश 
जोशी के मार्गदर्शन में आयोजित हुआ।
कार्यक्रम में न्यायाधीश एवं सचिव, जिला 
विधिक सेवा प्राधिकरण सुश्री प्रीति जैन ने 
वरिष्ठजनों को उनके विधिक अधिकारों की 
जानकारी दी। उन्होंने वरिष्ठजनों से संवाद 
कर उनकी समस्याओं एवं आवश्यकताओं के 
संबंध में विस्तृत चर्चा की। साथ ही माता-
पिता एवं वरिष्ठ नागरिकों का भरण-पोषण 
एवं कल्याण अधिनियम, 2007 के अंतर्गत 
उपचार एवं विशेष सुविधाओं सहित उनके 
अधिकारों की जानकारी दी। जिला विधिक 
सहायता अधिकारी श्री चन्द्रेश मण्डलोई ने 
वरिष्ठजनों को निःशुल्क विधिक सलाह एवं 
सहायता के संबंध में जानकारी दी। उन्होंने 
नालसा हेल्पलाइन नंबर 15100 के बारे 

में बताते हुए कहा कि किसी भी प्रकार की 
विधिक समस्या होने पर जिला विधिक सेवा 
प्राधिकरण अथवा तहसील विधिक सेवा 
समिति, महेश्वर के माध्यम से सहायता प्राप्त 
की जा सकती है। शिविर के दौरान वरिष्ठजनों 
के लिए स्वास्थ्य परीक्षण शिविर भी आयोजित 
किया गया। चिकित्सकों एवं स्वास्थ्यकर्मियों 
द्वारा वरिष्ठजनों के स्वास्थ्य की जांच कर 
आवश्यक परामर्श दिया गया। उन्हें नियमित 
स्वास्थ्य परीक्षण, संतुलित आहार एवं स्वस्थ 
जीवनशैली अपनाने के संबंध में भी जानकारी दी 
गई। कार्यक्रम में लीगल एड डिफेंस अधिवक्ता 
निशा कौशल, पैरालीगल वालेंटियर अलका 
कुशवाह, सामुदायिक स्वास्थ्य केन्द्र महेश्वर 
से डॉ. विकास डोंगरे, फार्मासिस्ट सर्वेष गुप्ता, 

आश्रम प्रभारी जगदीश रंसौरे सहित आश्रम के 
वरिष्ठजन एवं स्टाफ उपस्थित रहा।

स्वतंत्र लोकतंत्र । संवाददाता 
खरगोन

लोकगीतो ंऔर गोबर की आकृतियो ंसे 
जीवंत हुई मालवा की लोक संस्कृति

ग्राम जामली में संजा माता पूजन

पितृपक्ष के अवसर पर समीपस्थ ग्राम 
जामली में कुंवारी कन्याओं द्वारा संजा 
माता पूजन की परंपरा निभाई जा रही है। 
घरों की दीवारों पर गोबर, फूल-पत्तियों 
से किले-कोट, हाथी-घोड़े और आकर्षक 
लोक कलाकृतियां बनाई जा रही हैं।
ग्राम की शीतल चौहान ने बताया कि 16 दिनों 
तक चलने वाली इस परंपरा में कुंवारी कन्याएं 
संजा माता को माता पार्वती का स्वरूप मानकर 
मनवांछित वर, अच्छे घर-परिवार, आरोग्य 

और सुख-समृद्धि की कामना करती हैं। मान्यता 
है कि इन 16 दिनों में माता पार्वती अपने पीहर 
आती हैं। कन्याएं प्रतिदिन नई आकृति बनाकर 
"नानी सी गाडी लुढ़कती जाए, संजा सहेली 
बाजार में खेले, काजल टीकी लाओ भई, संजा 
के गोरे-गोरे गाल..." जैसे पारंपरिक लोकगीतों 
के साथ पूजन कर रही हैं। शीतल ने बताया 
कि शहरों की अपेक्षा ग्रामीण क्षेत्रों में संजा पर्व 
आज भी परंपरानुसार मनाया जाता है, जहां 
संजा लगाने के बाद प्रसादी ताड़ने की परंपरा 
भी जीवित है। आयोजन धार्मिक आस्था के 
साथ मालवा की लोककला और सामुदायिक 
जुड़ाव को भी जीवंत बनाए हुए है।

नशामकु्त यवुा–विकसित भारत के संदेश के 
साथ निकली हेल्थ वॉक/रन, शपथ ली 

“मेरी सेहत, मेरा गर्व” थीम के साथ यवुाओ ंने दिया स्वस्थ जीवनशैली का संदेश 

शासकीय स्नातकोत्तर महाविद्यालय, 
खरगोन में राष्ट्रीय सेवा योजना एवं 
खेल एवं युवा मंत्रालय, भारत सरकार 
के संयुक्त तत्वावधान में “नशा मुक्त 
युवा फॉर विकसित भारत – 100 संडेज़ 
कैंपेन” के अंतर्गत हेल्थ वॉक/रन का 
आयोजन किया गया। कार्यक्रम की थीम 
“मेरी सेहत, मेरा गर्व” रही।
कार्यक्रम का उद्देश्य युवाओं में शारीरिक 
फिटनेस, स्वस्थ जीवनशैली, सकारात्मक 
सामाजिक जुड़ाव तथा पूर्णतः नशामुक्त 
जीवन के प्रति जागरूकता को बढ़ावा देना 
रहा। महाविद्यालय के प्राचार्य एवं संरक्षक डॉ. 
जी.एस. चौहान ने कहा कि वर्तमान समय में 
ग्रामीण क्षेत्रों में भी युवाओं में नशे की प्रवृत्ति 
बढ़ रही है। राष्ट्रीय सेवा योजना के स्वयंसेवकों 
से गांवों में जाकर नशे के दुष्प्रभावों एवं इससे 
होने वाली बीमारियों के प्रति लोगों को जागरूक 
करने तथा नशामुक्त समाज के निर्माण में 
सक्रिय भूमिका निभाने का आह्वान किया। हेल्थ 

वॉक/रन शासकीय स्नातकोत्तर महाविद्यालय 
परिसर से बिस्टान नाका तक आयोजित की 
गई। इसमें राष्ट्रीय सेवा योजना के स्वयंसेवकों 
एवं उपस्थित अतिथियों ने सहभागिता की। 
प्रतिभागियों ने “नशामुक्त युवा–विकसित 
भारत” और “मेरी सेहत–मेरा गर्व” जैसे संदेशों 
के माध्यम से स्वस्थ जीवनशैली एवं नशामुक्ति 
का संदेश दिया। बिस्टान नाका पहुंचने पर 
प्रतिभागियों ने क्रांतिसूर्य टंट्या भील की प्रतिमा 
के दर्शन कर श्रद्धापूर्वक नमन किया। इस 

दौरान युवाओं को टंट्या भील के संघर्ष, साहस 
एवं समाज के प्रति योगदान से प्रेरणा लेने तथा 
देश और समाज के हित में सकारात्मक भूमिका 
निभाने का संदेश दिया गया। 348 विद्यार्थियों 
एवं राष्ट्रीय सेवा योजना के स्वयंसेवकों को 
मुख्य अतिथि एवं अतिथियों द्वारा सामूहिक 
रूप से नशामुक्ति की शपथ दिलाई गई। इसके 
साथ ही हस्ताक्षर अभियान, नुक्कड़ नाटक एवं 
नशामुक्त भारत संबंधी स्लोगन लेखन जैसी 
गतिविधियां भी आयोजित की गईं।

स्वतंत्र लोकतंत्र । संवाददाता 
खरगोन

अतंर्राष्ट्रीय वृद्धजन दिवस पर आनंद धाम 
वृद्धाश्रम में स्वास्थ्य शिविर आयोजित 

अंतर्राष्ट्रीय वृद्धजन दिवस के अवसर 
पर निकाय द्वारा आनंद धाम वृद्धाश्रम 
में वृद्धजनों के लिए स्वास्थ्य शिविर का 
आयोजन किया गया। शिविर में डॉ. 
शुभम महाजन एवं डॉ. विवेक पाटील 
ने वृद्धाश्रम में निवासरत वृद्धजनों का 
स्वास्थ्य परीक्षण किया तथा आवश्यक 
स्वास्थ्य संबंधी परामर्श प्रदान किया।
स्वास्थ्य परीक्षण के पश्चात कार्यक्रम में 
उपस्थित अतिथियों द्वारा वृद्धजनों को शॉल, 

श्रीफल, पुष्पगुच्छ एवं पुष्पमालाएं भेंट कर 
सम्मानित किया गया। इस अवसर पर वृद्धजनों 
के प्रति सम्मान, सेवा और संवेदनशीलता का 
संदेश दिया गया। कार्यक्रम में जिला उपाध्यक्ष 
डॉ. शम्भुसिंह मनहर, संदीप मुजाल्दा, मुख्य 
कार्यपालन अधिकारी जिला पंचायत खरगोन, 
युवा नेहरू केन्द्र के अधिकारी कुशांग चौहान, 
जगदीश सोलंकी, सामाजिक सुरक्षा अधिकारी, 
लक्षिता चौहान, सामाजिक न्याय विभाग 
खरगोन, श्वेता जोशी, डीडीआरसी खरगोन 
एवं संस्था संचालक महेश मुछाल सहित अन्य 
उपस्थित रहे। समापन पर वृद्धजनों के सुखद 
एवं स्वस्थ जीवन की कामना की।

एकजटुता को बढ़ावा देना ह ैउद्देश्य
मुख्य नगरपालिका अधिकारी सुश्री कमला कौल ने कार्यक्रम के उद्देश्य की जानकारी देते हुए 
बताया कि वृद्धजनों के अधिकारों की रक्षा, उनकी सामाजिक भागीदारी को प्रोत्साहित करना, 
स्वास्थ्य, सुरक्षा एवं सम्मान से जुड़ी व्यवस्थाओं को सशक्त बनाना तथा पीढ़ियों के बीच सहयोग 
एवं एकजुटता को बढ़ावा देना कार्यक्रम का प्रमुख उद्देश्य है। वृद्धजनों के सम्मान कार्यक्रम के 
पश्चात विधायक पाटीदार, नगरपालिका अध्यक्ष जोशी, उपाध्यक्ष सहित जनप्रतिनिधियों ने हरित 
क्रांति अभियान के अंतर्गत अंबेडकर पार्क में पौधारोपण किया। शहर को हरा-भरा एवं सुंदर 
बनाने के उद्देश्य से विभिन्न पौधे रोपे गए। इसके साथ ही स्वच्छता ही सेवा 2026 के अंतर्गत 
‘‘एक दिन, एक घंटा, एक साथ’’ श्रमदान भी किया गया। लोक निर्माण समिति सभापति 
धीरेन्द्रसिंह चौहान, पार्षद जगन्नाथ सांवले, संतोष वर्मा, भागीरथ बड़ोले, बेबीबाई मण्डलोई, 
रियाजुद्दीन शेख, एल्डरमेन सुनिता गांगले, पार्षद प्रतिनिधि अरविंद पाटीदार, दिनेश पाटीदार 
सहित नगरपालिका परिषद खरगोन के अधिकारी-कर्मचारी एवं अन्य जनप्रतिनिधि उपस्थित रहे।

स्वतंत्र लोकतंत्र । संवददाता 
खरगोन

स्वतंत्र लोकतंत्र । संवाददाता 
खरगोन

विशेष व्याख्यान आयोजित
शासकीय स्नातकोत्तर महाविद्यालय, खरगोन 
के स्वामी विवेकानंद करियर मार्गदर्शन प्रकोष्ठ 
एवं इंस्टीट्यूट ऑफ चार्टर्ड अकाउंटेंट्स 
ऑफ इंडिया के संयुक्त तत्वावधान में 
प्राचार्य डॉ. जी.एस. चौहान के मार्गदर्शन में 
विशेष व्याख्यान आयोजित किया गया। विषय 
विशेषज्ञ सीए मधुर सोमानी ने विद्यार्थियों को 
चार्टर्ड अकाउंटेंसी कोर्स के संबंध में विस्तार 
से जानकारी दी। सीए कोर्स में प्रवेश प्रक्रिया, 
पात्रता, पाठ्यक्रम की विषय-वस्तु, करियर की 
व्यापक संभावनाओं की जानकारी दी। 



खरगोन, शुक्रवार 02 अक्टूबर 2026 06 खंडवा आसपास
श्री हरिवदृ्धाश्रम में जिला विधिक सेवा प्राधिकरण द्वारा जागरूकता एवं स्वास्थ्य परीक्षण शिविर आयोजित

अंतराष्ट्रीय वृद्धजन दिवस के अवसर 
पर प्रधान जिला एवं सत्र न्यायाधीश एवं 
अध्यक्ष जिला विधिक सेवा प्राधिकरण 
विदिशा शेख सलीम के मार्गदर्शन में श्री 
हरिवृद्धाश्रम में वृद्धजनों के सम्मान, उनके 
विधिक अधिकारों के प्रति जागरूकता 
तथा स्वास्थ्य परीक्षण के उद्देश्य से 
जागरूकता एवं मेडिकल कैम्प का 
आयोजन किया गया। कार्यक्रम के प्रारंभ 
में उपस्थित अतिथियों द्वारा वृद्धजनों से 
आत्मीयता का संवाद किया गया। इस
अवसर पर प्रधान जिला न्यायाधीश एवं 
अध्यक्ष जिला विधिक सेवा प्राधिकरण शेख 
सलीम ने कहा कि वृद्धजन हमारे परिवार और 

समाज की अमूल्य धरोहर है। उनके अनुभव 
और जीवन से प्राप्त ज्ञान आने वाले पीढ़ियों 
के लिए मार्गदर्शक है। वृद्धवस्था में व्यक्ति 
को सम्मान, सुरक्षा, स्वास्थ्य सुविधाओं 
तथा उनके अधिकारों की जानकारी मिलना 
अत्यंत आवश्यक है उन्होंने कहा कि वृद्धजनों 
के अधिकारो की रक्षा के लिए विधिक सेवा 
प्राधिकरण सदैव तत्पर है तथा किसी भी 
वृद्धजन को अपने अधिकारों के संरक्षण अथवा 
विधिक सहायता की आवश्यकता होने पर वे 
जिला विधिक सेवा प्राधिकरण से संपर्क कर 
सकते है। नितेन्द्र सिंह तोमर, सचिव जिला 
विधिक सेवा प्राधिकरण विदिशा द्वारा अपने 
संबोधन में वृद्धजनों के उनके अधिकारों 
एवं उपलब्ध विधिक सहायता के संबंध में 
जानकारी दी गई। उन्होने ने बताया कि वरिष्ठ 

नागरिकों के भरण-पोषण, सम्मानपूर्वक जीवनयापन, सम्पत्ति एवं अन्य अधिकारो के संरक्षण के लिए विधि में प्रावधान किए गए है। उन्होने वृद्धजनों 
से कहा कि किसी भी प्रकार की समस्या, उपेक्षा अथवा अधिकारो के उल्लंघन की स्थिति में वे बिना किसी संकोच के अवत कराए। 

स्वतंत्र लोकतंत्र । संवाददाता 
नीमच

 अनूप वर्मा सिविल सर्जन द्वारा अपने वक्तव्य 
में वृद्धावस्था में स्वास्थ्य के प्रति विशेष 
सावधानी बरतने की आवश्यकता पर प्रकाश 
डाला गया। उन्होने कहा कि उम्र बढ़ने के साथ 
नियमित स्वास्थ्य परीक्षण, संतुलित आहार, 
समय पर दवाईयों का सेवन तथा चिकित्सीय 
परामर्श अत्यंत आवश्यक है। उन्होंने वृद्धजनों 
को अपने स्वास्थ्य से संबंधित किसी भी 
परेशानी को नजरअंदाज न करने तथा समय-
समय पर स्वास्थ्य परीक्षण कराने की सलाह 
दी।  प्रधान जिला न्यायाधीश एवं अध्यक्ष जिला 
विधिक सेवा प्राधिकरण द्वारा श्री हरिवृद्धाश्रम 
में निवासरत वृद्धजनो को दैनिक उपयोग की 
सामग्री की किट एवं फल प्रदान किया।          

स्वच्छता ही सेवा 2026 : सफाई मित्रों  का 
सम्मान एवं स्वास्थ्य परीक्षण शिविर आयोजित

 स्वास्थ्य परीक्षण शिविर का भी हुआ आयोजन

स्वच्छता ही सेवा 2026 अभियान के 
अंतर्गत उज्जैन नगर निगम द्वारा शहर की 
स्वच्छता व्यवस्था में महत्वपूर्ण भूमिका 
निभाने वाले सफाई मित्रों के सम्मान 
एवं स्वास्थ्य परीक्षण के लिए बुधवार 
को होटल अथर्व में विशेष कार्यक्रम 
आयोजित किया गया। कार्यक्रम महापौर 
मुकेश टटवाल एवं निगम अध्यक्ष 
कलावती यादव के मुख्य आतिथ्य में 
संपन्न हुआ। कार्यक्रम की थीम “सम्मान 
सफाई मित्रों का, संकल्प स्वच्छ भारत 
का” रही। 
कार्यक्रम में नगर अध्यक्ष संजय अग्रवाल, 
स्वास्थ्य समिति प्रभारी सत्यनारायण चौहान, 
एमआईसी सदस्य रजत मेहता, कैलाश 
प्रजापत, डॉ. योगेश्वरी राठौर, अपर आयुक्त 
पवन कुमार सिंह, उपायुक्त योगेंद्र सिंह पटेल, 
सहायक आयुक्त रविकांत मगरदे सहित अन्य 
जनप्रतिनिधि एवं निगम अधिकारी उपस्थित 
रहे। सफाई मित्रों का स्वास्थ्य परीक्षण, पीपीई 
किट का वितरणआयोजित स्वास्थ्य परीक्षण 
शिविर में सफाई मित्रों का स्वास्थ्य परीक्षण 
किया गया। साथ ही उन्हें शासन की विभिन्न 
जनकल्याणकारी योजनाओं की जानकारी देते 
हुए योजनाओं का लाभ प्रदान किया गया। 
अपने कार्य के प्रति उत्कृष्टता एवं समर्पण 
प्रदर्शित करने वाले सफाई मित्रों को सम्मानित 
किया गया तथा सुरक्षा की दृष्टि से पीपीई किट 
वितरित की गईं।स्वच्छता ही सेवा पखवाड़े के 

अंतर्गत कार्यक्रम में प्रधानमंत्री नरेंद्र मोदी के 
स्वच्छता संदेश एवं जनभागीदारी पर आधारित 
नुक्कड़ नाटक की प्रस्तुति भी दी गई। वहीं, 
भारत पेट्रोलियम कॉरपोरेशन लिमिटेड के 
सौजन्य से सफाई मित्रों को मोमेंटो प्रदान कर 
उनके योगदान के प्रति सम्मान व्यक्त किया 
गया।कार्यक्रम में महापौर मुकेश टटवाल 
ने कहा कि सफाई मित्र नगर निगम परिवार 
का अभिन्न हिस्सा हैं। वे शहर की स्वच्छता 
व्यवस्था को पूरी जिम्मेदारी, समर्पण और 
निरंतरता के साथ संभालते हैं। उनके अथक 
परिश्रम एवं कर्तव्यनिष्ठा से उज्जैन में स्वच्छता 
के प्रति जागरूकता बढ़ी है और सकारात्मक 
बदलाव देखने को मिले हैं। महापौर टटवाल  
ने कहा कि शहर को स्वच्छ बनाए रखने में 
सफाई मित्रों की भूमिका सबसे महत्वपूर्ण है। 
उनकी मेहनत और समर्पण से ही उज्जैन की 
स्वच्छता व्यवस्था को मजबूती मिलती है तथा 
शहर का गौरव बढ़ता है। सफाई मित्र अपने 

महत्वपूर्ण योगदान के लिए सम्मान के पात्र 
हैं। निगम अध्यक्ष कलावती यादव ने सफाई 
मित्रों के योगदान की सराहना करते हुए कहा, 
“आप सभी सफाई मित्रों को बारंबार प्रणाम 
है।” उन्होंने कहा कि सफाई मित्र वर्ष के 365 
दिन शहर की स्वच्छता व्यवस्था की जिम्मेदारी 
संभालते हैं और दिन-रात पूरी निष्ठा के साथ 
अपने दायित्वों का निर्वहन करते हैं।उन्होंने कहा 
कि सफाई मित्रों की मेहनत, लगन और समर्पण 
से ही शहर की स्वच्छता व्यवस्था सुदृढ़ होती 
है। स्वच्छ एवं सुंदर उज्जैन के निर्माण में उनकी 
भूमिका सदैव महत्वपूर्ण रहेगी। निगम अध्यक्ष 
ने सभी सफाई मित्रों को उनके योगदान के लिए 
शुभकामनाएं दीं।जीरो वेस्ट इवेंट के माध्यम 
से दिया स्वच्छता का संदेशस्वच्छता ही सेवा 
अभियान के संदेश को व्यवहार में उतारते हुए 
पूरे कार्यक्रम को जीरो वेस्ट इवेंट के रूप में 
आयोजित किया गया। इस दौरान जनप्रतिनिधि 
मौजूद थे। 

स्वतंत्र लोकतंत्र । संवाददाता 
उज्जैन

सिगंल खबरें...
हानि रहित खाद्य पदार्थों का निर्माण करें

स्वतंत्र लोकतंत्र। मंदसौर। जिला मंदसौर के समस्त किराना व्यापारी, होटल व्यवसायी, दूध 
डेयरी संचालक एवं खाद्य पदार्थों का निर्माण करने वाली संस्थाओं के संचालकों से अपील है 
कि उनके द्वारा क्रय-विक्रय एवं निर्मित किए जाने वाले खाद्य पदार्थ पूर्णतः शुद्ध, सुरक्षित एवं 
आमजन के स्वास्थ्य के लिए हानिरहित हों। जिले में खाद्य सुरक्षा अधिकारियों द्वारा समय-समय 
पर विभिन्न खाद्य प्रतिष्ठानों एवं संस्थाओं में खाद्य पदार्थों की जांच की जा रही है। विगत दिनों 
की गई जांच के दौरान कुछ खाद्य पदार्थों में अनियमितताएं पाए जाने से आमजन के स्वास्थ्य 
के संबंध में चिंता का विषय सामने आया है। आमजन के स्वास्थ्य की सुरक्षा को दृष्टिगत रखते 
हुए जिले में खाद्य पदार्थों की गुणवत्ता एवं शुद्धता की जांच हेतु निरंतर अभियान चलाया जा रहा 
है। अतः समस्त खाद्य कारोबार संचालकों से आग्रह है कि खाद्य पदार्थों के निर्माण, भंडारण एवं 
विक्रय में निर्धारित खाद्य सुरक्षा एवं स्वच्छता मानकों का अनिवार्य रूप से पालन करें तथा अपने 
खाद्य कारोबार का FSSAI पंजीयन /लाइसेंस नियमानुसार अवश्य करवाएं। यदि जांच के दौरान 
किसी संस्था अथवा खाद्य कारोबार संचालक द्वारा असुरक्षित, मिलावटी अथवा अधिनियम के 
प्रावधानों के विपरीत खाद्य पदार्थों का निर्माण, भंडारण अथवा विक्रय किया जाना पाया जाता 
है, तो संबंधित के विरुद्ध खाद्य सुरक्षा एवं मानक अधिनियम, 2006 एवं उसके अंतर्गत बनाए 
गए नियमों/विनियमों के प्रावधानों के अनुसार दंडात्मक कार्रवाई की जाएगी। प्रकरण की प्रकृति 
के अनुसार जुर्माने के साथ कारावास का भी प्रावधान है। अतः जिले के समस्त खाद्य कारोबार 
संचालकों से पुनः अपील है कि आमजन के स्वास्थ्यहित को सर्वोच्च प्राथमिकता देते हुए शुद्ध, 
सुरक्षित एवं गुणवत्तापूर्ण खाद्य पदार्थों का ही निर्माण एवं विक्रय करें तथा खाद्य सुरक्षा एवं 
स्वच्छता के निर्धारित मानकों का पालन सुनिश्चित करें। जिले में कहीं भी अशुद्ध, मिलावटी 
अथवा असुरक्षित खाद्य पदार्थों का निर्माण या विक्रय किया जा रहा हो, तो इसकी सूचना मुख्य 
चिकित्सा एवं स्वास्थ्य अधिकारी कार्यालय, मंदसौर में प्रदान करें। सूचना देने वाले व्यक्ति की 
पहचान गोपनीय रखी जाएगी।

एल्बेंडाजोल की गोली खिलाई जाएगी
स्वतंत्र लोकतंत्र। रतलाम। मुख्य चिकित्सा एवं स्वास्थ्य अधिकारी डॉ किरण वाडिवा ने 
बताया किे रतलाम जिले में कृमि मुक्ति दिवस का आयोजन 6 अक्टूबर को किया जाएगा। 
जिसमें 1 से 19 वर्ष के बच्चों को एल्बेंडाजोल की गोली खिलाकर कृमिनाशन किया जाएगा। 6 
अक्टूबर को अल्बेंडाजोल की गोली से वंचित रहने वाले बच्चों को 9 अक्टूबर को दवा खिलाई 
जाएगी। इस संबंध मे जिला टीकाकरण अधिकारी डॉ वर्षा कुरील ने बताया कि वर्ष में एक बार 
एल्‍बेंडाजोल की गोली खिलाने से बच्चों की सेहत और पोषण में सुधार होता है तथा एनीमीया से 
बचा जा सकता है। 1 से 2 वर्ष के बच्चों को आधी गोली चुरा करके तथा 2 से 3 वर्ष के बच्चों 
को पुरी गोली चुरा करके, 3 वर्ष से 19 वर्ष के बच्चों को पूरी गोली अच्छी तरह चबाकर या 
पीसकर खिलाई जाना है। गोली हल्कें नाश्ते अथवा भोजन के बाद खिलाई जा सकती है। बीमार 
बच्‍चों को गोली नहीं खिलाई जाएगी। सामान्य रूप से 1 से 5 वर्ष के बच्चों को आंगनवाडी केंद्र 
पर गोली खिलाई जाएगी। 5 वर्ष से अधिक आयु के बच्चों को निजी और शासकीय स्कूलों में 
गोली खिलाई जाएगी।      

राजस्व प्रकरणो ंका संतुष्टि के साथ निराकरण करें
कलेक्टर ने की लंिबत प्रकरणो ंकी समीक्षा

कलेक्टर ऋजु बाफना ने वीसी के माध्यम 
से सुशासन/राजस्‍व अंतर्गत- लोक 
सेवा गारंटी/सीएम हेल्पलाईन प्रकरणों 
का समयबद्ध निराकरण, नामांतरण, 
बंटवारा, सीमांकन प्रकरणों की निराकरण 
एवं लंबित प्रकरण की समीक्षा, भूमि एवं 
समय सीमा से बाहर लंबित प्रकरणों की 
विस्तारपूर्वक समीक्षा की।
कलेक्टर बाफना ने निर्देश दिये कि सभी राजस्व 
अधिकारी लोक सेवा केन्द्र के माध्यम से प्राप्त 
शिकायतों का निराकरण निर्धारित समयावधि 
में करें। उन्होंने सीमांकन से संबंधित आवेदनों 
को लोक सेवा केन्द्र के माध्यम से प्राप्त करने 
के लिए कहा। कलेक्टर ने निर्देश दिये कि 
नामांतरण, बटवारा, सीमांकन आदि के प्रकरणों 
को लंबित नहीं रखें। उन्होंने निर्देश दिये कि 03 
माह से ऊपर कोई भी प्रकरण लंबित नहीं होना 
चाहिये। कलेक्टर ने सभी राजस्व अधिकारियों 
को निर्देश दिये कि सीएम हेल्पलाइन पर प्राप्त 

शिकायतों का निर्धारित समयावधि में संतुष्टि 
के साथ निराकरण करें। कलेक्टर बाफना ने 
सभी राजस्व अधिकारियों को स्वामित्व योजना 
अंतर्गत पटवारियों के माध्यम से रजिस्ट्री की 
कार्यवाही कराने के निर्देश दिये। इस अवसर पर 
अपर कलेक्टर काशीराम बडोले, अनुविभागीय 

अधिकारी शाजापुर मनीषा वास्कले, डिप्टी 
कलेक्टर आलोक वर्मा, जगदीश वर्मा एवं सीमा 
कनेश उपस्थित थी। साथ ही वीसी के माध्यम 
से अनुविभागीय अधिकारी शुजालपुर अंकिता 
पाटकर व गुलाना नेहा गंगारे, तहसीलदार, 
नायब तहसीलदार शामिल हुए।

यात्रा का किया भव्य स्वागत

पीएम नरेंद्र मोदी के जन सेवा के 25 
वर्ष के उपलक्ष में सेवा संकल्प अभियान 
अंतर्गत वाराणसी वड़नगर जल, जन 
एवं सेवा संकल्प यात्रा क्रमांक 8 के 1 
अक्टूबर को जिले में प्रवेश पर सीतामऊ 
क्षेत्र के ग्राम मेंरिया खेड़ी में उपस्थित 
सांसद बंशीलाल गुर्जर, हितेश शुक्ला, 
धीरज पाटीदार, विनय जांगिड़, जितेंद्र 
बामनिया तथा अन्य जनप्रतिनिधि 
ग्रामीणजनों द्वारा स्वागत अभिनंदन किया 

गया। 
यात्रा पर पुष्प वर्षा की गई यात्रा के स्वागत 
में रंगोली बनाई गई आतिशबाजी तथा ढोल 
ढमाके के साथ स्वागत किया गया। इसके बाद 
ग्राम ढंडेरा पहुंचने पर भव्य स्वागत किया गया। 
यात्रियों द्वारा इस अवसर पर पौधारोपण भी 
किया गया। आगे चलकर यात्रा का ग्राम लदुना 
में स्वागत हुआ। इसके बाद यात्रा सीतामऊ 
पहुंची जहां युवा संवाद तथा रक्त सेवा पोर्टल 
का शुभारंभ किया गया। स्थानीय विधायक 
हरदीप सिंह डंग, नपध्यक्ष मनोज शुक्ला, 
धीरज पाटीदार, एसडीएम शिवानी गर्ग, नपा 
अधिकारी सहित अन्य मौजूद थे।         

वृद्धजन हमारे समाज की अमूल्य धरोहर है -जिला एवं सत्र न्यायाधीश

स्वतंत्र लोकतंत्र । संवाददाता 
मंदसौर

स्वतंत्र लोकतंत्र । संवाददाता 
मंदसौर



खरगोन, शुक्रवार 02 अक्टूबर 2026 07 बड़वानी आसपास
शासकीय कन्या सादंीपनि स्कू ल की प्राचार्य हंसा कानूड़े 

37 वर्ष की शासकीय सेवा के बाद हुईं सेवानिवृत्त
 विद्यालय परिसर में भावभीना विदाई समारोह आयोजित किया 

शासकीय कन्या सांदीपनि विद्यालय 
की प्राचार्य हंसा कानूड़े के 37 वर्ष के 
शासकीय सेवाकाल पूर्ण होने पर बुधवार 
को विद्यालय परिसर में भावभीना विदाई 
समारोह आयोजित किया गया। शाला 
परिवार, शिक्षक-शिक्षिकाओं और 
छात्राओं ने उन्हें ढोल-ढमाकों के साथ 
सम्मानपूर्वक विदाई दी। विदाई के दौरान 
विद्यालय का माहौल भावुक हो गया। 
सहकर्मियों ने उनके साथ बिताए वर्षों की स्मृतियां 
साझा कीं तो कई शिक्षक-शिक्षिकाएं नम आंखों 
के साथ नजर आए।समारोह का शुभारंभ मां 
सरस्वती के पूजन एवं दीप प्रज्वलन से हुआ। 
इसके बाद शिक्षक-शिक्षिकाओं ने प्राचार्य हंसा 

कानूड़े के 37 वर्ष के सेवाकाल, सहज-सरल 
व्यक्तित्व, छात्राओं के प्रति समर्पण और 
कर्तव्यनिष्ठा को याद करते हुए अपने विचार 
व्यक्त किए।शिक्षक विशाल सिंह चौहान एवं 
अनुप अत्रे ने उनके मिलनसार स्वभाव और 
विद्यालय के प्रति समर्पण का उल्लेख किया। 

उपप्राचार्य निर्मल चौधरी ने बताया कि देर शाम 
साढ़े सात बजे तक चले समारोह में प्राचार्य के 
परिवारजन भी शामिल हुए। शाला परिवार की 
ओर से उन्हें शाल, श्रीफल, अभिनंदन पत्र एवं 
उपहार भेंट कर सम्मानित किया गया। प्राचार्य 
हंसा कानूड़े ने कहा कि वे शासकीय सेवक 

के रूप में विद्यालय से जरूर विदा हो रही 
हैं, लेकिन तन-मन से इस शाला से हमेशा 
जुड़ी रहेंगी। उन्होंने सेवाकाल के दौरान मिले 
सहयोग, स्नेह और सम्मान के लिए शाला 
परिवार के सभी सदस्यों का आभार व्यक्त 
किया। संबोधन में वातावरण भावुक हो गया।
शब्दों और कविताओ ंमें याद 

किया कार्यकाल
समारोह में शिक्षकों ने शब्दों और कविताओं 
के माध्यम से प्राचार्य हंसा कानूड़े के व्यक्तित्व 
एवं कार्यकाल को याद किया। सुनीता परमार, 
नवीन मिश्रा, ज्ञानचंद सावले, सतविंदर सिंह 
भाटिया, रविंदर कौर भाटिया, भारती सोनी, 
जितेंद्र चौरे, दामिनी कानूनगो, शीतल सोहनी, 
नागभूषण शर्मा, वीरेंद्र दसौंधी, राकेश शर्मा 

एवं प्रताप सिंह ठाकुर ने विचार व्यक्त करते 
हुए उनके कुशल कार्यकाल और विद्यालय के 
प्रति योगदान को रेखांकित किया। विद्यालय के 
प्रति अपने गहरे लगाव को प्रदर्शित करते हुए 
सेवानिवृत्त प्राचार्य हंसा कानूड़े ने मां सरस्वती 
की एक कीमती प्रतिमा विद्यालय को भेंट की। 
शाला परिवार ने उनके इस भाव की सराहना 
की। शाला परिवार की ओर से अभिनंदन पत्र 
एवं उपहार भेंट किए गए। शिक्षकों ने उनके 
साथ बिताए कार्यकाल की विभिन्न स्मृतियां 
साझा करते हुए उनके स्वस्थ, सुखद एवं 
मंगलमय भविष्य की कामना की। संचालन 
शिक्षक डीएस चौहान ने किया। समारोह को 
सफल बनाने में अभिषेक शर्मा, बलिराम 
पटेल, सीमा भार्गव, सुनीता कानूड़े एवं 
अनिता विजयवर्गीय ने विशेष सहयोग दिया। 

स्वतंत्र लोकतंत्र । संवाददाता 
बड़वाह

झाड़ू उठी तो बदली तस्वीर, स्वच्छ 
बड़वानी के लिए एकजटु हुआ शहर

 स्वच्छता को आदत और जिम्मेदारी बनाने का दिया संदेश

स्वच्छता केवल अभियान नहीं, बल्कि 
शहरवासियों की साझा जिम्मेदारी बने—
इसी संदेश के साथ बड़वानी में ‘एक दिन, 
एक घंटा, एक साथ’ थीम पर व्यापक 
श्रमदान अभियान चलाया गया। नगर 
पालिका परिषद की ओर से स्वच्छता ही 
सेवा अभियान 2026 के तहत आयोजित 
कार्यक्रम में जनप्रतिनिधियों से लेकर 
अधिकारी-कर्मचारी और सफाई मित्र 
तक मैदान में उतरे और शहर के विभिन्न 
हिस्सों में सफाई की।
बस स्टैंड, राजघाट रोड, विसर्जन कुंड और 
मुक्तिधाम सहित प्रमुख स्थानों पर श्रमदान 
करते हुए कचरा एकत्र किया गया। अभियान 
में जिला पंचायत अध्यक्ष बलवंत पटेल, नगर 
पालिका अध्यक्ष अश्विनी निक्कू चौहान, 
उपाध्यक्ष शुभाष भावसार, सीएमओ सोनाली 
शर्मा सहित पार्षद, एल्डरमैन, निकाय कर्मचारी 
और सफाई मित्र शामिल रहे।

सिर्फ  सफाई नही,ं सोच 
बदलने की पहल

अभियान के दौरान नागरिकों को स्वच्छता के 
प्रति जागरूक करते हुए सार्वजनिक स्थानों पर 
कचरा नहीं फैलाने और निर्धारित स्थान पर ही 
कचरा डालने की अपील की गई। आयोजन का 
फोकस इस बात पर रहा कि शहर की सफाई 
केवल नगर पालिका की जिम्मेदारी न होकर 
प्रत्येक नागरिक की भागीदारी से जुड़ा विषय है।

शपथ के साथ लिया स्वच्छ शहर का संकल्प
कार्यक्रम के दौरान नगर पालिका अध्यक्ष 
अश्विनी निक्कू चौहान ने जनप्रतिनिधियों, 
अधिकारी-कर्मचारियों और सफाई मित्रों को 
स्वच्छता की शपथ दिलाई। सभी ने शहर को 
स्वच्छ एवं सुंदर बनाए रखने तथा नागरिकों 
को भी इस अभियान से जोड़ने का संकल्प 
लिया। अभियान के जरिए बड़वानी में श्रमदान 
से स्वच्छता और सहभागिता से बदलाव का 
संदेश दिया गया।

स्वतंत्र लोकतंत्र । संवाददाता 
बड़वानी

मजदूरी से आत्मनिर्भरता तक

एप्पल बरे की बगिया ने बदली 
कानपुरी की महिलाओ ंकी राह

निवाली विकासखंड का ग्राम कानपुरी 
ग्रामीण महिलाओं के आर्थिक 
सशक्तिकरण की नई कहानी लिख रहा 
है। कभी पारंपरिक खेती और मजदूरी पर 
निर्भर रहने वाली 35 स्व-सहायता समूहों 
की महिलाओं ने अब ‘मां की बगिया’ 
योजना के माध्यम से बागवानी को अपनी 
आजीविका का आधार बनाना शुरू किया 
है। पश्चिम बंगाल से मंगाए गए एप्पल 
बेर के पौधों से तैयार हो रही बगिया इन 
महिलाओं के लिए आत्मनिर्भरता की नई 
उम्मीद बन गई है।
पंचायत एवं ग्रामीण विकास विभाग की योजना 
के तहत महिलाओं को निजी खेतों में फल उद्यान 
विकसित करने के लिए प्रोत्साहित किया जा 
रहा है। कानपुरी की महिलाओं ने इसी अवसर 
को अपनाते हुए अपने खेतों में एप्पल बेर के 
पौधे लगाए हैं। उनका कहना है कि बागवानी ने 
उन्हें गांव में रहकर ही रोजगार और आय का 
रास्ता उपलब्ध कराया है। पारंपरिक खेती से इन 
महिलाओं की वार्षिक आय करीब 10 से 20 

हजार रुपये तक सीमित थी। कई परिवारों की 
महिलाओं को अतिरिक्त आमदनी के लिए दूसरे 
स्थानों पर मजदूरी भी करनी पड़ती थी। अब 
एप्पल बेर के पौधे उत्पादन देने लगेंगे तो प्रति 
महिला करीब 1.20 लाख रुपये तक वार्षिक 
आय होने की संभावना जताई गई है।
जैविक खाद और जल संरक्षण 

पर भी जोर
जानकारी के अनुसार बागवानी को टिकाऊ 
बनाने के लिए महिलाओं ने खेतों में नाडेप 
इकाइयां स्थापित कर जैविक खाद तैयार 
करने की पहल की है। साथ ही जल संरक्षण 
संरचनाओं के माध्यम से सिंचाई के लिए 
पानी सुरक्षित रखने का प्रयास किया जा रहा 
है। इसके अलावा कानपुरी की महिलाओं की 
यह पहल बताती है कि सरकारी योजनाओं, 
आधुनिक बागवानी तकनीक, सामूहिक प्रयास 
और मेहनत का समन्वय ग्रामीण परिवारों की 
आजीविका को नई दिशा दे सकता है। एप्पल 
बेर की यह बगिया अब गांव की महिलाओं 
के लिए सिर्फ खेती नहीं, बल्कि आत्मसम्मान 
और आत्मनिर्भरता का आधार बनती नजर आ 
रही है।

स्वतंत्र लोकतंत्र । संवाददाता 
बड़वानी

कृ�त्रम बदु्धिमत्ता तकनीक से बच्चों  के दातंो ं
की जाचं, 60 विद्यार्थियो ंका हुआ परीक्षण

शासकीय माध्यमिक विद्यालय भीलखेड़ा 
में विद्यार्थियों के स्वास्थ्य परीक्षण के 
अंतर्गत गुरुवार को आधुनिक कृत्रिम 
बुद्धिमत्ता तकनीक आधारित दंत परीक्षण 
शिविर आयोजित किया गया। शिविर में 
करीब 60 विद्यार्थियों के दांतों की जांच 
की गई। आधुनिक तकनीक के माध्यम 
से दांतों की स्थिति का परीक्षण कर 
विद्यार्थियों को मौखिक स्वास्थ्य और 
स्वच्छता के प्रति जागरूक किया गया।
डॉ. चक्रेश पहाड़िया के मार्गदर्शन में आयोजित 
शिविर के दौरान विद्यार्थियों के दांतों की जांच के 
साथ उनकी समस्याओं को समझने का प्रयास 
किया गया। विशेषज्ञों ने बच्चों को दांतों की 
नियमित सफाई और उचित देखभाल के बारे 
में जरूरी जानकारी दी। विद्यार्थियों को बताया 
गया कि दांतों को स्वस्थ रखने के लिए दिन 
में दो बार ब्रश करना, भोजन के बाद कुल्ला 
करना और नियमित रूप से दंत चिकित्सक से 
जांच कराना जरूरी है। दांतों में दर्द, सड़न, 
संवेदनशीलता या अन्य किसी समस्या को 

नजरअंदाज नहीं करने की सलाह भी दी गई। 
विद्यालय में कृत्रिम बुद्धिमत्ता आधारित तकनीक 
से हुए दंत परीक्षण को विद्यार्थियों के स्वास्थ्य 
के प्रति जागरूकता बढ़ाने वाली उपयोगी पहल 
बताया गया। शिविर से बच्चों को आधुनिक 

स्वास्थ्य जांच की जानकारी मिलने के साथ 
दांतों की स्वच्छता को लेकर भी जागरूकता 
बढ़ी। शिविर के आयोजन और विद्यार्थियों के 
स्वास्थ्य परीक्षण के लिए डॉ. चक्रेश पहाड़िया 
एवं उनकी टीम के प्रति आभार व्यक्त किया।

स्वतंत्र लोकतंत्र । संवाददाता 
बड़वानी

दिव्या जमरे सम्मानित
बड़वानी। प्रधानमंत्री कॉलेज ऑफ एक्सीलेंस, शहीद भीमा नायक शासकीय स्नातकोत्तर 
महाविद्यालय के स्वामी विवेकानंद करियर मार्गदर्शन प्रकोष्ठ द्वारा आयोजित युवा संसद मंचन 
में अध्यक्ष (स्पीकर) की भूमिका निभाने वाली छात्रा दिव्या जमरे को उत्कृष्ट प्रदर्शन के लिए 
सम्मानित किया गया। करियर काउंसलर डॉ. मधुसूदन चौबे के निर्देशन में हुए युवा संसद मंचन 
में दिव्या जमरे ने संसदीय कार्यवाही का प्रभावी संचालन करते हुए अपने आत्मविश्वास, नेतृत्व 
क्षमता और सशक्त प्रस्तुति से सभी को प्रभावित किया।        

हज से लौटे जायरीनो ंका बड़वानी 
में गर्मजोशी से इस्तकबाल

स्वतंत्र लोकतंत्र।। बड़वानी। पवित्र हज और उमरा की मुकद्दस यात्रा पूरी कर लौटे हाजियों के 
सम्मान में बड़वानी में आत्मीय इस्तकबाल कार्यक्रम आयोजित किया गया। हाजी अब्दुल रहीम 
सिराजुद्दीन तिगाले की ओर से आयोजित कार्यक्रम में बड़वानी सहित आसपास के क्षेत्रों से पहुंचे 
हाजियों का फूलमालाएं पहनाकर गर्मजोशी से स्वागत किया गया और उन्हें मुबारकबाद दी गई।
कार्यक्रम में इंदौर से हाजी सफी शकूर खत्री, सेंधवा से हाजी अमीन भुट्टो एवं हाजी शकील 
चन्दीजा, अंजड़ से हाजी अफजल खान सहित बड़वानी जिला सदर इदरीश खान, इंजीनियर 
मुस्तकीम खान, डॉ. रमीज खान, उस्मान खान और हाजी जाकिर मंसूरी मौजूद रहे। हज एवं 
उमरा से लौटे अनीस चाचा सहित अन्य आजमीने हज का भी सम्मान किया गया। इस्तकबाल 
समारोह में तिगाले परिवार और सहयोगियों ने मेहमानों का पूरे एहतराम के साथ स्वागत किया। 
हाजी अलानूर तिगाले, हाजी इनायतुल्ला, हाजी जाकिर निर्बान, फिरोज जाटू, आबिद बेलीम, 
हाजी ईस्माइल तिगाले, हाजी सत्तार तिगाले, अब्दुल रजाक तिगाले, ईदु सुल्तान तिगाले, अकबर 
तिगाले, अनवर तिगाले, आदिल तिगाले और शहजाद तिगाले सहित पुलिस विभाग के जनसंपर्क 
अधिकारी असद खान उपस्थित रहे। समारोह के अंत में देश में अमन-चैन, खुशहाली और 
आपसी भाईचारे की मजबूती के लिए विशेष दुआ की गई।

खरगोन, शुक्रवार 02 अक्टूबर 2026 08 खरगोन-बड़वानी
नर्मदा पुल बना हादसे और हिम्मत की परीक्षा 
का गवाह, एक ही दिन में दो बार बची जिदंगी

पहले तजे हवा ने 55 वर्षीय व्यक्ति को नदी में पहुंचाया, पुलिस की फुर्ती से टला हादसा

छोटी कसरावद स्थित नर्मदा का बड़ा 
पुल गुरुवार को महज आवागमन का 
रास्ता नहीं रहा, बल्कि यहां कुछ घंटों 
के अंतराल में जिंदगी और मौत के बीच 
दो बार फासला बेहद कम रह गया। एक 
घटना में तेज हवा के झोंके ने 55 वर्षीय 
व्यक्ति का संतुलन बिगाड़ दिया और वह 
नदी में जा गिरा, तो दूसरी घटना में एक 
छात्रा ने नदी में कूदने का प्रयास किया। 
दोनों घटनाओं में समय पर हुई मदद और 
पुलिस की तत्परता से बड़ा हादसा टल 
गया।
ग्राम बालीपुर निवासी 55 वर्षीय महेश गुरुवार 
शाम करीब 6 बजे नर्मदा पुल पर मछलियों को 
परमल खिला रहे थे। इसी दौरान अचानक तेज 
हवा चली और उनका संतुलन बिगड़ गया। वह 
पुल से नीचे नदी में जा गिरे। नदी में गिरते ही 
उन्होंने रेलिंग से रस्सी के सहारे बंधी लाइफ 
सपोर्ट रिंग को पकड़ लिया। यही रिंग उनके 

लिए जीवनरक्षक साबित हुई और वे बहने से 
बच गए। सूचना मिलते ही एसडीईआरएफ, 

कोतवाली पुलिस और डायल-112 की टीम 
मौके पर पहुंची। रेस्क्यू कर उन्हें बाहर निकाला 

गया और जिला अस्पताल पहुंचाया गया। 
प्राथमिक उपचार के बाद उनकी हालत स्थिर 

बताई गई।

स्वतंत्र लोकतंत्र । संवाददाता 
बड़वानी

दूसरी बार पुल पर मचा हड़कंप
पहली घटना से लोग उबर भी नहीं पाए थे कि इसी पुल पर दूसरी घटना ने पुलिस को दौड़ा दिया। 
नियमित चेकिंग के दौरान यातायात पुलिस की नजर एक छात्रा पर पड़ी। पुलिस के अनुसार वह 
नदी में कूदने का प्रयास कर रही थी। पुलिसकर्मियों ने स्थिति को भांपते हुए तत्काल उसे रोक लिया 
और सुरक्षित अपने कब्जे में लिया। बाद में छात्रा को कोतवाली पुलिस के सुपुर्द किया गया, जहां 
पुलिस टीम ने उससे बातचीत कर काउंसलिंग की।

दो घटनाएं, एक बड़ा सवाल
एक ही दिन में हुई दोनों घटनाओं ने कसरावद नर्मदा पुल पर सुरक्षा व्यवस्था को लेकर गंभीर 
सवाल खड़े कर दिए हैं। हालांकि लाइफ सपोर्ट रिंग और पुलिस की सतर्कता ने दोनों मौकों पर 
जिंदगी बचाने में अहम भूमिका निभाई। घटनाओं ने यह भी दिखाया कि पुल जैसे संवेदनशील 
स्थानों पर सुरक्षा उपकरणों के साथ लगातार निगरानी और तत्काल रेस्क्यू व्यवस्था कितनी 
महत्वपूर्ण है।

सीनियर आदिवासी बालक छात्रावास की 
बदहाली से नाराज छात्र पहुंचे एसडीएम कार्यालय

SDM ने अधीक्षक को दी सख्त चेतावनी, कहा, व्यवस्थाएं सुधारे

शासकीय सीनियर आदिवासी बालक 
छात्रावास में मूलभूत सुविधाओं के अभाव 
और अव्यवस्थाओं से तंग आकर गुरुवार 
को छात्र एसडीएम कार्यालय पहुंचे। छात्रों 
ने एस डी एम सत्यनारायण दरों से तय 
मीनू के अनुसार भोजन न मिलने, दूषित 
पेयजल और साफ-सफाई की कमी जैसी 
गंभीर शिकायतें दर्ज कराईं।
छात्र बबलू डाबर ने बताया कि छात्रावास में 
लंबे समय से तय मीनू के अनुसार भोजन नहीं 
दिया जा रहा है। इसके अलावा पीने के पानी 
की टंकियों की नियमित सफाई न होने से छात्र 
दूषित पानी पीने को मजबूर हैं, जिससे कई 
छात्रों को त्वचा संबंधी परेशानियां हो रही हैं। 
छात्रों का यह भी आरोप है कि उन्हें जरूरत 
के मुताबिक बिस्तर और चादरें तक उपलब्ध 
नहीं कराई जा रही हैं। बार-बार शिकायत के 
बावजूद जब कोई सुनवाई नहीं हुई, तो उन्हें 
सीधे एसडीएम कार्यालय आना पड़ा।

स्वतंत्र लोकतंत्र । संवाददाता 
बड़वाह

SDM सत्यनारायण दरो ंने जताई कड़ी नाराजगी 
छात्रों की शिकायत पर संज्ञान लेते हुए SDM सत्यनारायण दरों ने छात्रावास अधीक्षक रघुनाथ 
खेडेकर को तलब किया और  फटकार लगाई। उन्होंने कहा कि यह बहुत चिंताजनक है कि बच्चों 
को अपनी मूलभूत सुविधाओं के लिए यहां तक आना पड़ रहा है। यदि बच्चों को भोजन में स्वाद 
नहीं आ रहा, तो इसका मतलब है कि खाना बनाने में सही मसालों का उपयोग नहीं हो रहा है। ​
"हमें इन बच्चों की देखरेख का ही वेतन मिलता है। हमें इनके साथ वैसा व्यवहार बिल्कुल नहीं 
करना चाहिए जो हम अपने बच्चों के साथ नहीं कर सकते। ​एस डी एम ने अधीक्षक को व्यवस्थाएं 
दुरुस्त करने के लिए दो दिन का समय दिया है और अल्टीमेटम दिया कि यदि दो दिनों में कमियां 
दूर नहीं हुईं, तो वे खुद छात्रावास का औचक निरीक्षण कर सख्त कार्रवाई करेंगे।

अधीक्षक ने आरोपो ंको किया खारिज  
छात्रावास अधीक्षक रघुनाथ खेडेकर ने छात्रों द्वारा लगाए गए सभी आरोपों को गलत बताया है। उनका तर्क है कि छात्रों को सुबह जल्दी उठाया 
जाता है, जिससे वे नाराज हैं और इसी वजह से यह शिकायत कर रहे हैं। उन्होंने पानी की समस्या को बारिश के मौसम की वजह से होना बताया 
और कहा कि छात्रावास की व्यवस्थाएं ठीक हैं।

 विधिक साक्षरता शिविर का 
आयोजन, कानून की जानकारी दी

4 को नपा में “सेवा सेतु–सरकार आपके 
द्वार” अभियान के तहत विशेष शिविर

मध्यप्रदेश शासन के राजस्व विभाग 
मंत्रालय, वल्लभ भवन भोपाल द्वारा 
प्रदेशव्यापी “सेवा सेतु–सरकार आपके 
द्वार” अभियान के अंतर्गत नगर पालिका 
परिषद परिसर में 4 अक्टूबर को प्रातः 
11 बजे से शाम 4 बजे तक विशेष कैंप 
आयोजित किया जाएगा। 
नपाध्यक्ष राकेश गुप्ता ने नगरवासियों से अपील 
की है कि वे शिविर में पहुंचकर शासन की 
विभिन्न जनकल्याणकारी योजनाओं एवं 

सेवाओं का लाभ लें। इस प्रकार के शिविरों 
का उद्देश्य शासकीय सेवाओं एवं योजनाओं 
को आम नागरिकों तक सरलता से पहुंचाना है। 
नपा के सीएमओ कुलदीप किंशुक ने बताया कि 
शिविर में नागरिकों को राजस्व संबंधी सेवाएं, 
आवास योजनाएं, किसान हित योजनाएं, 
सामाजिक सुरक्षा पेंशन, आधार एवं दस्तावेज 
संबंधी सेवाएं, स्वास्थ्य सेवाएं, महिला एवं 
बाल विकास, स्वच्छता एवं नगर सेवाएं तथा 
अन्य शासकीय योजनाओं से संबंधित सेवाएं 
उपलब्ध कराई जाएंगी। शिविर में उपस्थित 
होकर उपलब्ध सेवाओं का लाभ लेने की 
अपील की है।

स्वतंत्र लोकतंत्र । संवाददाता 
बड़वाह

75 लीटर अवैध महुआ शराब के साथ 2 
आरोपी गिरफ्तार, मोटरसाइकिल जब्त

क्षेत्र में अवैध शराब के कारोबार पर 
अंकुश लगाने के लिए चलाए जा रहे 
अभियान के तहत बड़वाह पुलिस को 
एक और सफलता मिली है। पुलिस ने 
मुखबिर की सटीक सूचना पर घेराबंदी 
कर मोटरसाइकिल से अवैध कच्ची 
महुआ शराब ले जा रहे दो आरोपियों को 
रंगे हाथों गिरफ्तार किया है।
पुलिस को सक्रीय मुखबिर तंत्र से सूचना मिली 

थी कि टोंकी चोरल नदी ईट भट्ठा की तरफ 
से बिना नंबर की ग्रे कलर की होंडा साइन 
मोटरसाइकिल पर सवार दो व्यक्ति अवैध 
शराब लेकर आ रहे हैं। ​सूचना मिलते ही 
पुलिस टीम ने बताए गए स्थान पर पहुंचकर 
झाड़ियों की आड़ में घेराबंदी की। कुछ देर बाद 
मोटरसाइकिल सवार दो संदिग्ध प्लास्टिक की 
बोरी में शराब ले जाते दिखे। पुलिस को देखकर 
आरोपियों ने भागने का प्रयास किया, लेकिन 
पुलिस बल और राहगीर पंचों की मदद से उन्हें 
पकड़ लिया गया। जिसमें ​आरोपी नर्मदा पिता 

मुकेश मेहता निवासी ग्राम कडियाकुण्ड और 
भीम पिता मुकेश नि वासी ग्राम कडियाकुण्ड 
को गिरफ्तार किया गया है। दोनों आरोपियों 
के विरुद्ध मामला  दर्ज किया। आरोपियों को 
न्यायलय पेश कि या । कार्यवाही एसडीओपी 
अर्चना रावत के  नेतृत्व में थाना प्रभारी निरी. 
राजेन्द्र ब र्म न , निरी. शकुन्तला डोडवे, प्र.
आर. अनिल मीणा, प्र.आर. नितिन बौरसिया, 
प्र.आर. मनो ज  कुशवाह, आर. रवि यादव, 
आर. विजय राठौर एवं अन्य पुलिस स्टाफ के 
सराहनीय प्रयास से संपन्न हुई। 

स्वतंत्र लोकतंत्र । संवाददाता 
बड़वाह

अतंर्राष्ट्रीय वदृ्धजन दिवस मनाया

अंतर्राष्ट्रीय वृद्ध जन दिवस का आयोजन 
तथा नालसा योजना 2016 के अंतर्गत 
विधिक साक्षरता शिविर का आयोजन 
ग्राम पंचायत दशहरा मैदान तहसील 
बड़वाह में किया गया। प्रथम एवं जिला 
सत्र न्यायाधीश तथा तहसील विधिक 
अध्यक्ष अविनाश शर्मा एवं न्यायिक 
मजिस्ट्रेट वंदना मालवीय उपस्थित रहे।
न्यायाधीश ने वृद्धजनों को कानूनी अधिकारों 
के बारे में जानकारी दी गई। नालसा वरिष्ठ 
नागरिकों को कानूनी सेवा योजना 2016 के 
तहत 60 वर्ष या उससे अधिक आयु के सभी 
वरिष्ठ नागरिकों को कई महत्वपूर्ण कानूनी 
अधिकार व मुफ्त सहायता प्रदान की जाती है। 

यह योजना माता-पिता और वरिष्ठ नागरिकों का 
भरण-पोषण और कल्याण अधिनियम 2007 
को प्रभावी ढंग से लागू करने और बुजुर्गों के 
अधिकारों की रक्षा करने के उद्देश्य से काम 
करती है। मुफ्त कानूनी सहायता और वकील 
का अधिकार इस योजना के अंतर्गत पात्र वरिष्ठ 
नागरिकों को किसी भी दीवानी या आपराधिक 
मामलों में अदालत के ट्रायल से लेकर सुप्रीम 
कोर्ट तक मुफ्त कानूनी प्रतिनिधित्व  दिया जाता 
है। कोर्ट फीस ,वकीलों का मानदेय ड्राफ्टिंग 
का खर्च और दस्तावेजों की प्रामाणित प्रतिया 
निकालने का पूरा खर्च कानूनी सेवा संस्थान 
उठाते हैं। पैरालीगल वालंटियर दीपमाला शर्मा 
द्वारा वृद्धजनों को शासन से मिलने वाली 
योजनाएं के बारे में बताया। कोई परेशानी हो 
तो वह सीनियर सिटीजन नंबर 14567 पर भी 
कॉल कर मदद प्राप्त कर सकते हैं। 

स्वतंत्र लोकतंत्र । संवाददाता 
बड़वाह


